ADOPUSHENTI YA TSHIMUYA

% Ndi a livhuwa, Mukomana Neville. Matsheloni a vhudi,

khonani. Ndo takala nga maanda u vha fhano ano
matsheloni, na u vha na heyi mvulatswinga u bva kha mufunzi.
Hezwo zwo vha zwa vhudi nga maanda. Oo, ni a divha, ri tshi
amba nga dzibere, ni a divha, ri tshi vheya madomu khadzo, dzo
zwi divha uri mushumo wo vha u tshi khou da. Zwo luga, zwo
ralo, ndo tou takala uri Murena vho ri ita uri ri vhe bere ya u
shuma, uri ri kone u shuma, fhedzi-ha. Ngauralo, a ri vhuyi ra
ralo, u neta u itela Murena tshinwe tshithu, arali zwa kundela
u divhudza hashu kha u zwi ita. Naho, ndo neta nga maanda
namusi. Ndo tou vha na tshifhinga tshi si tsha vhudi, maduvhani
a si gathi o fhiraho.

2 Ndi tshi khou ya California, ndo vha ndo tea uri ndi ye
nga tshidulo tsha modoro. Huno, ndi a ni vhudza, ni amba
nga magologodzho-magologodzho! Ndila yothe henefho, zwi
dzhia awara dza futhanu-raru u swika henefho, huno nda swika
henefho nga iri ya vhuvhili ntha ha tshithoma nga matsheloni.
Nga ya vhutanu, ndo takuwa huno nda ya nda rera kha tshumelo
ya radio. Zwenezwo, Vhanna vha Vhubindudzi vha Vhakriste,
nda tea u rera hafhu u itela khuvhangano yavho ya tshaka
dzo fhambanaho. Huno zwenezwo nga ayo masiari, ndo rera
kha inwe theberenakele khulu ya Baphuthisi, huno zwenezwo
yone. ..uvho vhusiku. Huno nda sokou isa phanda, ndi tshi
amba awara inwe na inwe, u swika ri tshi guma vhusiku ha
Musumbuluwo ngei Thembeleni ya Angelus. Huno zwenezwo ra
namela tshidimela nga ya vhufuminthihi, huno zwa dzhia awara
dza furathi-ina u swika hayani. Ngauralo ni nga elekanya, u
dzhena ngomu, mbamulovha, huno nda sokou. . .

3 Huno, mulovha, mufumakadzi wanga o tanganedza thingo
dzi so ngo doweleyaho dzi swikaho futhanu na zwinwe nga ntha,
dza uri ndi de u rabelela vhathu. Matsheloni a mulovha, ndi
ndothe, ni a vhona, thingo dzi so ngo doweleyaho dzi swikaho
futhanu na zwinwe nga ntha. Zwo ralo, dzothe dzo vha dzi si dza
u mona na fhano. Dzo vha dzi—dzo vha dzi thingo dza shango
nga vhuphara, fhedzi u tou ri, “Naa u do ralo, naa u nga da
Florida? Naa u nga da afha? Hatha ndi Louisville.” Vha...Ni
khou ya u tanganedza hani, kha idzo dzothe dza futhanu-raru,
nga matsheloni mathihi? Ngauralo, ni nga zwi elekanya.

4 Ngauralo, mulovha nga masiari, ndo da u vhona, vhukati ha
dzinwe khonani dzashu dzi funeaho, uri vhulwadze ha diabolo
ndi mini. Munna mufuku we nda mu divha minwahani yo
fhelaho, o vha a tshifanyiso tsha mutakalo, munna a vhonalaho
sa wa mitambo. Zwino u toda u lingana na nne, huno u do fhirela
kha ya futahe. Huno o edela, u khou fa ngei Henryville. Khonani

ya murathu wanga wa u luga hatha, Mukomana Neville, o vha
a Kermit Spurgeon; khotsi awe, mureri wa Mafhungo madifha,
huno a do vha a vha mudededzi tshikoloni, munna wa maanda
nahone wa u luga.

5  Nda dzhena hayani nga murahu ha musi Mukomana Neville
o mmbudza uri mutukana u khou fa, huno ra vha na tshikhala
tsha vhudi tsha u mu isa kha Murena Yesu, mulovha, u itela u
tshidzwa ha muya wawe. Huno mufumakadzi wawe na nne ro
tendelana rothe nahone ra rabela nga vhungoho ri tshi itela ene,
murahu ha musi pfuko yo mu la; u bva kha dziphaundu dza
madana mavhili, u tsela fhasi kha, ndi a timatima arali a tshi
lemela dza furathi. Ngauralo, ri khou tenda na u farelela, uri
Mudzimu u do mu fhodza. Hezwo, a ri divhi zwine zwa do itea.
Fhedzi, tshithu tshithihi tshine ra divha, ndi uri o fhira u bva
lufuni u ya Vhutshiloni. Huno ndi a elekanya zwe baba wawe
vha bofu vha tungufhadzaho vha humbula musi mulaedza u tshi
da khae, nga murahu ha minwaha yothe ya u mu rabelela, huno
nga murahu ha yothe. “U alusa nwana nga ndila ine a tea u
aluwa,” ni a vhona. Huno ndi a zwi divha uri o vha na tsumbo
yone phanda hawe.

6  Nditshi bva henefho, ndi tshi tsela fthasi ngei New Albany, ha
Vhomme-Slaughter vho no dzula henefho, huno madokotela vho
mu neya u swika iri ya vhurathi ntha ha tshithoma, ya u tshila.
Ngauralo, zwo vha zwo ralo nga maanda, zwi tshi tungufthadza
vhukuma, kha u lindela. Na fhethu ho fhambanaho.

7 Munwe muthannga mutuku o vha a tshi dzula tsini hanga
henefho, a tshi khou sokou tshimbila u mona, mutukana o
fhelelaho, a tshi shuma kha Khamphani ya Bell Telephone, a na
minwaha ya fumbili na zwinwe nga ntha. Una. . . Khotsi a vhana
vhararu kana vhala. Musidzana wawe mutuku linwe duvha o
wa huno a vundea tshanda tshawe. A thoma u pfa tshivhevhe
kha tshanda tshawe; zwa mu holefhadza. A vha divhi uri ho
khakheya mini khae. O edela nnda hafho, huno khoyo henefho.

8 Tshinwe tshi tshi tou tevhela tshinwe, na malwadze thungo
inwe na inwe. Ndo takala nga maanda uri hu na ndila ya u
bva khazwo. Ndo takala nga maanda uri a ri dzuli fhano lwa
tshothe, na rine-vho. Naa a ni ngo ralo? [Tshivhidzo tshi ri,
“Amen.”—Mudz.] Ro vha ri tshi do ita mini arali ri tshi khou
tea u dzula kha nndu ya tsireledzo ya tshothe? Ndo takala nga
maanda uri hu na munango wo vuleaho. Huno ndi zwothe zwine
lifhasi ]la vha zwone, li tou vha nndu ya tsireledzo. Ndi. . . Musi ri
tshi tou elekanya uri ri khou tshimbila zwa vhudi, zwenezwo hu
mbo di bvelela tshinwe tshithu, huno, fhedzi, hu bvelela tshinwe
tshithu-vho. Fhedzi, ndo takala nga maanda uri hu na ndila ya
u bva; ndo takala zwavhukuma uri Murena Yesu o da huno a ri
bveledzela ndila ya u bva khazwo, ndila ya u ponya.

9 Ngauralo, ano matsheloni, Khaladzi anga Cox a funeaho o
vha a tshi khou mmbudza uri munwe muthu o vha a tshi khou
da, vhunga ro humbela vhadzulapo uri vha de u rabeleliwa, huno
khanwe a kundelwa u dzula lwa miniti i si gathi. Huno khanwe
ndi do vha rabelela phanda ha musi ndi tshi thoma tshumelo,
huno, zwenezwo, arali vha tshi khou tea u vhuya murahu.

10 Huno nda elekanya, zwenezwo, vhothe vha fodaho u dzula,
ndi do ita mulaedza wanga uri u vhe mupfufhi, ano matsheloni,
nga uri ipfi langa la vha li kundelwaho, na—na nga u tea u ya kha
munwe mutangano nga tshihadu zwino. Huno zwo ralo nda. . .
Huno mutangano wa Chicago u thoma Mugivhela u tevhelaho.

11 Huno, zwenezwo, ndi elekanya uri awara yo swika uri tshino
tshipida tsha shango tshi tea u tanganedza u dalelwa huhulu,
kha u da ha murathu washu wa vhudi, Billy Graham, hafha
Louisville, ino vhege i daho. U thoma nga tshifhinga tshi fanaho,
Louisville, nne ndi khou thoma ngei Chicago. Ngauralo, ndi
do vhuya murahu, kha, ndi—ndi khou toda u tangana nae, nga
nne mune, musi a fhano. Huno dzinwe khonani dzi khou ya u
nndivhisa khae. Huno ndo vha ndi henefho kha iyo dorobo, seli
ha malwanzhe, na fhethu hunzhi ho fhambanaho, fhedzi u tou,
ngauralo, a ro ngo kona u tangana.

12 Huno ndi—ndi humbela itshi tshivhidzo nga vhungoho, uri
hetshi tshigwada tsha vhathu tsho kuvhanganaho hafha ano
matsheloni, uri ni dzhie uno mutangano nga mbilu dzanu,
henefho Louisville.

13 Ndi khou toda u amba hezwi, nga ndila yone. Naa no vha ni
tshi zwi divha uri phesente dza fumalo-sumbe ya mahalwa i bva
Louisville, Kentucky, ane—ane a nwiwa United States? Fumalo-
sumbe. Ni a divha, uri u yela kha phesente dza futahe dza mafola
othe na zwinwe a bva Louisville, Kentucky? Naa ni a zwi divha
uriitsho ndi tshidulo tsha Sathane. Tsho tou ralo. Tsho tou ralo.

14 Hunwe fhethu hu kondesaho hu re hone shangoni, ndi hatha
vhuponi u mona na hafha, u kwasha u tshi itela Murena Yesu
Kristo. Ndi vhangana vho gwadamaho nga mitodzi, vha tshi
lingedza u kwasha lino shango, hedzi Dzidorobo dza Falls, u
itela Murena Yesu! Lavhelesani, Erickson, vhothe havho vho
bvelaho nnda, vha tshiita naulila, uri vho lingedza na u lingedza
na u lingedza hani. John Sproul o ita na u fhandukana, ngei
Glory Barn henefho, a tshi khou lingedza zwine a kona u kwasha
zwithu izwo a tshi itela Murena Yesu. Vhanwe vho ima hani kha
pulatifomo, kha hedzi Dzidorobo dza Falls, huno vha lingedza,
huno vha kundelwa u zwi kwasha vha tshi itela Murena Yesu.

15 Zwino, ndi elekanya uri Billy Graham ndi munwe wa vhanna
vha khwine vha divheyaho vhane vha vha hone shangoni namusi,
kha zwa vhurereli, uya nga kuhumbulele kwanga. Zwo tou
ralo, ri na vhabishopho na vhaatshibishopho. Fhedzi, uya nga
muhumbulo wanga, ndi mureri wa Mafhungo madifha, munna

wa Mudzimu. Huno zwo ralo—huno zwo ralo ndi elekanya uri
u...Sa liswole la Mukriste, rothe, kha ri di vheye na mbilu
dzashu dzothe, huno ri rabelele uyo mutangano, nga ndila
i sa fani na zwo fhiraho. Huno ri humbele uri lufuno lwa
Mudzimu, nga inwe ndila kana inwe-vho, lu ri neye mimuya,
nahone lu kwashekanye tshidulo tsha Sathane, uri vha vale nkho
nahone vha fhise limaga linwe na linwe la fola, huno vha dadze
zwivhidzo nahone vha vhe na fesheni ya kale ya u dadzwa nga
Muya Mukhethwa. Murena vha fhatutshedze!

16 Zwino, ndi na tshinwe tshithu tsho fhambanaho zwituku,
tshi so ngo doweleyaho kha mathomele. Murathu wanga u na
mutuku hafha ane a khou toda a tshi kumedzwa kha Murena.
Huno ndi elekanya uri ri do ita izwo phanda ha musi ri tshi
rabelela vhalwadze, arali Mudzimu a tshi funa. Huno arali
Khaladzi Gertie a tshi do ralo u da kha piano. Huno vhothe vha
na vhushie vhutuku. . .

17 Zwino, kha Bivhili, ro funzwa hatha uri. . . Zwino, zwinzhi—
zwinzhi, vhathu vhanzhi, vha zwi vhidza u vha lovhedza, u
shasha madi zwituku khavho, vha zwi vhidza ndovhedzo ya
“lushie”. Zwo luga, zwino, hezwo zwo luga. Ee. Ni so ngo vhaisa
lushie, huno ndi na—ndi na vhutanzi uri zwi do luga. Huno,
vhanwe, vha na dzinwe ndila dzine vha ita ngadzo. Huno, thedzi,
ri dzulela u ralo, ri tsini u ya nga hune ra kona, u dzula na ndila
ya kuitele ya Bivhili. Huno, ndila ya kuitele ya Bivhili, a hu na
fhethu kha Bivhili he vha vhuya vha ralo, na vhushie. Ho vha. . .

Zwo luga, zwino, musi Thestamente ya Kale, vho rubisa.

18 Ndi a divhudzisa arali vhahulwane vha si gathi vha tshi
do ralo u sendedza khaladzi zwitukunyana fhasi kha inwe
thungo hafha, arali ni tshi do ralo, u swika ri tshi vha na u
kumedza; khaladzi a re kha hingo haftha. Huno, zwo ralo, a
ni vhilaeli, khaladzi a funeaho? Zwi tou vha zwa tshikhathi
tshituku. Huno ri. . .

19 Huno zwo ralo-ha, kha Thestamente ya Kale, vho—vho
rubisa lushie. Huno kha. . . Vho rubisa lushie.

20 Huno kha Thestamente Ntswa, ndila i yothe ye vha tevhedza,
vho disa vhatuku kha Murena Yesu, huno A vha takulela ntha
nga zwanda Zwawe, huno a vha fhatutshedza. Huno a ri,
“Tendelani vhatuku vha de kha Nne, huno ni so ngo vha hanisa,
ngauri vhenevho ndi Muvhuso.”

21 Zwino arali hu na munwe mme hafha, vha na lushie lwavho,
vhane vha takalela u lu kumedza kha Murena, ri do takala u zwi
ita zwino. Huno zwino ringa. . .zwa vhudi.

22 Zwino, dzina la uyu mutuku ndi nnyi? [Khotsi vha ri, “Robert
Lynn.”—Mudz.] Mutukana mutuku, Robert Lynn. Zwino, hezwo
ndi zwa vhudi nga maanda. Zwino, hezwi ndi. . .Ndi tenda uri
no—no adoputha lushie. . .?. ..

23 Hezwi zwi sumbedza yone—yone mbilu ya mme kha nwana.
Huno ndi tshi elekanya nga hezwi, avho vha si na vhana, fhedzi
vha tshi toda u alusa munwe, vho adoputha hoyu mutuku. Naa
ni a zwi limuwa uri rothe ri vhana vho adoputhiwaho? Mudzimu
orifuna, uri O ri adoputha nga Murwa Wawe, Kristo Yesu. Huno
rothe ri vhana vho adoputhiwaho. Huno, elelwani, vhunga hoyu
khotsi na mme vha tshi elekanya nga hoyu mutuku a si na haya
ha u ya hone, vho lu neya haya, u lwu alusa na u lu lela. A ri na
haya ha uya, huno Mudzimu a ri neya hone.

24 Ndi nwana o adoputhiwaho. Dzina lawe ndi Robert Lynn
Branham; lwa vhudi, lushie lutuku.

Zwino ri nga kotamisa thoho dzashu.

25 Khotsi ashu wa vhudi wa Tadulu, sa maduvha o thiraho, ndi
vhokhotsi na vhomme vhangana vho takuselaho vhatuku vhavho
vha vha disa zwandani Zwau! Huno Iwe wo ri, “Tendelani
vhatuku vha de ha Nne, huno ni so ngo vha hanisa, ngauri havho
ndi vha Muvhuso wa Tadulu.” Huno havha vhatuku vha si na
haya, vho netshedzwa haya, huno Wo vheya mbiluni dzavho
lufuno kha holwu lushie.

26 Huno, Khotsi, ri rabela uri U fhatutshedze havha mme na
khotsi, musi vha tshi alusa nwana. Huno ngavhe a tshi aluswa
mudini wa thabelo, huno a funzwe uya tshivhidzoni, nahone a
tshilele Murena Yesu. Mu fhatutshedze, Khotsi a funeaho wa
Tadulu.

27 Huno, zwino, arali Wo vha u fhano kha lifhasi, kha muvhili
wa nama sa zwe ra imisa zwone ano matsheloni, vho vha vha
tshi do netshedza lushie zwandani Zwau. Fhedzi Iwe wo tuwa
Tadulu huno wa ri ta uri ri ise phanda na vhushumeli u swika U
tshi vhuya. Huno, Khotsi, vhunga murathu wanga wa malofhani
o vheya lushie zwandani zwanga, ndi mu netshedza kha Iwe
nga Dzina ]la Kristo. Fhatutshedza uno nwana nahone ngavhe
a tshi tshila a o takalaho nahone wa nungo, huno a aluwe uri a
vhe mulanda Wau. Fhatutshedza khotsi na mme, hayani. Ri mu
netshedza kha Iwe, nga Dzina la Murena Yesu Kristo. Amen.

28 Ni fhatutshedzeye, Agnes, ni vhe mme wa vhukuma; na
iwe, Jesse, baba wa vhukuma kha holwu lushie. Huno ngavhe
Mudzimu a tshi ni fhatutshedza kha u divhudza hanu. Huno
Mudzimu a vhe na inwi.

29 Huita hani! Dzina la lushie ndi nnyi? [Khaladzi uri, “Robert
Darrel.”—Mudz.] Munwe Robert. Zwo luga, ndi zwavhudi.
Robert Darrel.

30 Huno dzina Jlanu ndi nnyi? [Khaladzi u i,
“Robertson.”—Mudz.] Ni mutuku. [“Ee.”] Huno tshifani tshanu?
[“McCloud.”] McCloud. [A hu na tshithu kha theiphi. Mukomana
Branham u netshedza thabelo a tshi itela u kumedza vhushie.]

Ri tshi dzhenisa khulane ngomu, ri tshi
dzhenisa khulane ngomu,

Oo, ri do da ri tshi pembela, ri tshi dzhenisa
khulane ngomu.

Ri tshi zwala nga matsheloni, ri tshi zwala nga
tshifhinga tsha madekwana,

Ri tshi zwala nga vhusikukati na nga
matsheloni a nwando;

Tsini tsini na khano, zwenezwo tshifhinga tsha
u kana,

Ri do da ri tshi pembela, ri tshi dzhenisa
khulane.

31 Zwo luga, ndi zwavhudi. Ri tshi dzhenisa khulane, hezwo
ndi zwine vhokhotsi na vhomme vha ita: vha vha dise kha
Murena Yesu.

32 Khaladzi o edela kha hingo, u vhonala a ene a pfaho zwi no
fhirisa zwa vhanwe, uya nga hune ra vhona. U kha hingo. Huno
ri do ralo...Arali hu na munwe. ..U khou toda u lindela lwa
miniti i si gathi, u pfa Mulaedza, a sa athu u rabelelwa. Huno ndi
elekanya uri hezwo zwo ralo nga maanda, zwo luga nga maanda.
Arali hu na munwe hatha a sa do kona u lindela, huno ane a khou
toda u tuwa, huno arali ni tshi khou toda u rabeleliwa zwino, ri
do takala nga uita zwenezwo, arali na nga imisa tshanda tshanu.
Arali zwi so ngo ralo, ri do vha na tshumelo ya phodzo nga
tshihadu murahu ha. . .mulaedza mupfuthi; ri do tou lingedza
u vhambedza na kilasi ya tshikolo tsha Swondaha. Zwo luga.
Zwenezwo ri do vhala Lunwalo huno ra vha na Mulaedza huno,
nga u tavhanya, huno zwenezwo ra dzhia tshifhinga tshashu kha
muduba wa thabelo.

33 Huno zwino, phanda ha musi ri tshi thoma, ndi khou ni toda,
vhothe vho takalaho ano matsheloni, ni tshi elelwa avho vha
Iwalaho, ngauri ri tea u rabelelana.

3¢ Huno ndo vha ndo takala nga maanda musi ndi tshi swika
California linwe duvha, huno ndi tshi ya kha idzo theberenakele
he vha vha vha tshi khou lingedza u sukumedzela thungo. Huno
ngei Clifton vho vha vho ima kha buloko dza dorobo, nnda
henefho tshitaratani, vha tshi khou toda u tanziela. Huno vha
tshi ri, “Mukomana Branham, ndo vhuya nda vha na pfuko. Wo
nthabelela. Ndo—ndo vha ndo pofula. Ndo vha ndi hezwsi.”

35 Huno u fana na u tsa na tshitarata, na zwipfi zwo raloho!
Nda elekanya, “Mudzimu, zwi do vha hani musi ri tshi wela seli
huno ra da kha linwe sia? Khevho henefho, vho kuvhangana
nga vha na zwigidi zwi na fumi, vho ima henefho.” Huno zwi
do vha zwithu zwa vhudi hani nga itsho tshifhinga! Ngauralo,
zwenezwo, u didzhenisa hashu zwituku a zwi nga ambi zwinzhi.
Zwino ri fuwa u swika ri tshi tou ralo, zwi vhonala sa, ri nga si ye
phanda, huno ro tou neta na u dzunguluswa nga maanda.



ADOPUSHENI YA TSHIMUYA 7

36 Huno zwenezwo Sathane a bvelela, a ri, “Ndivho yazwo ndi
mini? U khou zwi itela mini?” Nne-nne!

37 Fhedzi zwenezwo na humbula nga zwithu zwi ngaho izwo,
zwi a zwi shandukisa, zwothe. Hezwo zwi ita...Zwi ita uri
zwithu zwi vhe zwo fhambanaho.

38 Zwino, phanda ha musi ri tshi dzhena kha Ipfi, naa ri do ralo
u rabela hathu lwa tshikhalanyana.

39 Khotsi ashu wa Tadulu, ri da kha Iwe kha mbilu dzi
livhuwaho. Ngoho, Murena, Iwe u divha tshivhumbeo tshinwe
na tshinwe tsha muthu. Huno ha na nungo na u leluwa, nahone
ho ngo kwathela. Huno u diimelela honoho sa—sa mulanda Wau,
muthu ndi, fhedzi, Murena, Iwe nga tshilidzi Tshau wo ri vhidza
uri ri vhe vhalanda Vhau. Huno ri na luvalo, ano matsheloni,
lwa u sa fanelwa hashu, huno ri humbela uri U ri tanganedze,
Khotsi, namusi, huno uri dolise nga Muya Mukhethwa, huno u
ambe na rine nga Maipfi a khuthadzaho e Iwe wa amba kha Ipfi
Lau Likhethwa hafha. Huno ri rabela uri Muya Mukhethwa u
dzhie Ipfi linwe na linwe u li pange mbiluni, hune la tea u vha
hone, huno hu vhe na u omelela na u aluwa kha dakalo lihulu,
miri ya u tshidzwa. Zwi tendele, Khotsi.

40 Fhodza vhalwadze na vha na thodeya. Ri a zwi divha uri
vho dzula henefha. Huno vhanzhi vho da u bva kha maela
dzi na tshivhalo, huno vha edela dzihodelani na zwinwe, vho
lindela tshikhala tsha u rabelelwa. Ro takala zwihulu nga hetshi
tshikhala tsha vhudi, Murena, u divha uri Iwe u fhano uri u
fhodze vhalwadze.

41 Mudzimu, munwe a lwalaho nga maanda ane ra mu divha,
ndi munna na musadzi a lwalaho tshivhi. Ndi a rabela, Khotsi wa
Tadulu, uri lino duvha, uri Iwe u ralo, nga ndila yo khetheyaho,
dolisa, namusi, huno u tshidze vho xelaho. Munna na musadzi
munwe na munwe o xelaho, ngavhe vha tshi da zwa vhudi kha
Khulunoni ya tshilidzi huno vha tshidzwe, ngauri ri zwi humbela
nga Dzina la Kristo. Amen.

42 Zwino ngavhe Murena a tshi engedza phathutshedzo Dzawe
kha u vhalwa ha Ipfi Lawe, musi ri tshi khou dzhena Khalo.
Ndo dzulela u vha mutendi muhulu wa Ipfi. Ngauri, hatha, na
masiku a si gathi o fhiraho, ndo vha ndi tshi khou amba hunwe
fhethu nga—nga vhaporofita vhe vha gonya ntha uri vha porofite.
Fhedzi, Mika. ..nga murahu ha musi vhaporofita vha madana
mana vho neya luvhondo luthihi lwo omaho. Fhedzi, Jehoshafati
ari, “A hu na munwe?” Munwe hafthu, nga murahu ha musi vha
madana mana vho no netshedza Ipfi? Fhedzi, Mika a ima kha
Ipfi la Mudzimu. O zwi divha uri ho vha hu na tshinwe tshithu
tsho khakheyaho.

43 Huno arali ri tshi pfa tshinwe tshithu tshi re nnda ha Ipfi
la Mudzimu, ri a zwi divha uri hu na tshithu tsho khakheyaho.

A zwi pfali zwa vhudi. Yesu o ri, “Nngu Dzanga dzi divha Ipfi
Langa, huno mutsinda a dzi nga mu tevheli.”

4 Huno ri a livhuwa, nga u na rabela nnda hafho, ni tshi
itela mvuseledzo ya Thembele ya Angelus. Madekwana a u
thoma henefho...I tou fara fhedzi vha madana a futhanu-
thanu; zwigidi zwitanu, madana matanu. Vho tendela vha
zwigidi zwa rathi vha tshi dzhena, huno vha zwidzima mulilo
vha vala minango, nga awara na hafu ndi sa athu u swika
hafho, Thembeleni ya ngei Angelus. Huno Murena Yesu washu a
funeaho o tshidza hani vho xelaho nahone a fhodza vhalwadze!
Zwo vha zwi zwa vhudi. Huno duvha li no tevhela. . .

45 Huno Khaladzi ashu Hicks mutuku, we a vha a mudededzi
wa tshikolo tsha Swondaha hafha, ndo fangana nae na vhana
vhawe na munna wawe. Huno nda tangana na Mukomana Ben
Bryant na vhothe havho vho bvaho kha heyi theberenakele, nnda
hatho, ngei vhubvaduvha, u—u ledzana nnda ngei. Ho vha u
tangana hafhu ha vhudi, u kona u vha vhona vhothe hathu!

46 Kha ndima ya vhu 17 ya Mateo Mukhethwa, nga ndila ya u
vhala, ano matsheloni. Ndi khou toda u vhala tshipida haftha u
itela linwalwa. Huno ngavhe Murena a tshi ri neya kupfesesele
kwone kha Ipfi.

...nga murahu ha maduvha a rathi Yesu a dzhia
Petro, Yakobo, na Yohane murathu wawe, huno a vha
disa kha thavha ndapfu,

Huno a shandukiswa phanda havho: huno tshifhatuwo
tshawe tsha penya sa duvha, huno nguvho yawe ya vha
tshena sa tshedza.

Huno, vhonani, ha bvelela khae Mushe na Eliya vha
tshi amba nae.

Zwenezwo Petro a fhindula, huno a ri kha Yesu,
Murena, ndi zwa vhudi uri rine ri vhe fhano: Naa. . .
kha ri fhate. . .arali u tshi funa, ri tendele ri u itele
theberenakele tharu; inwe ivhe yau,...inwe ivhe ya
Mushe, huno inwe ivhe ya Eliya.

Musi a tshi kha di amba, vhonani, gole li penyaho la
vha tiba: huno vha vhona ipfi li tshi bva kha gole, line la
ri, Hoyu ndi Murwa wanga ane nda mu funa, ane khae
Ndi a takadzwa; ni mu pfe.

47 Ngavhe Murena a tshi engedza phathutshedzo Dzawe kha u
vhalwa ha Ipfi Lawe.

48 Zwinwe zwifhinga Mudzimu u tangana kha ngeletshedzo
nnzhi dza muthu. Mudzimu o dzulela u takalela u eletshedzana
na muthu. Huno zwifhinga zwinzhi, kha Thestamente ya Kale,
ri nga humela hani murahu ra wana uri Mudzimu o tangana
hani na muthu. Huno hu si na ndavha ya tshivhalo tshavho,
Mudzimu u tangana na muthu. O fangana tshinwe tshifhinga na

vha madana matanu. Huno A tangana, hafhu, na vha fusumbe.
A tangana, hathu, na vha fumimbili. O vhuya a fangana na
vhararu. Huno zwenezwo A tangana, hathu, na muthihi fhedzi.
Huno hu si na ndavha ya tshivhalo tsha vha u tsivhudza,
Mudzimu o dzulela u funa u tangana na muthu.

49 Ngauralo, naho tshivhidzo ano matsheloni tshi tshi nga
vha tshi sa athu u aluwa kha khuvhangano kana tshikalo, sa
zwivhidzo zwa vhabishopo zwinzhi zwihulwane namusi, fthedzi
Mudzimu u do takadzwa nga u tangana na rine. Ngauri, O ri,
“Hothe hune vhavhili kana vhararu vha kuvhangana Dzinani
Langa, Ndi do vha vhukati havho. Vhavhili kana vhararu vha
do kuvhangana Dzinani Langa, Ndi do vha vhukati ha vhenevho
vhavhili kana vhararu.”

50  Huno tshifanyiso tshine ri nga vheya hafha namusi, nga
Muya Mukhethwa, ri nga dzhia dziawara dza u gwa Kkha
linwalwa, ee, ndi nga zwi amba lwa dzivhege. Huno ho gwiwa
Khazwo, lwa minwaha, huno, fhedzi, hafu yazwo a i athu u
tibulwa u bva kha heli linwala la vhudi, huno khanwe a zwi nga
dovhi zwa ralo.

51 Ngauri, Ipfi ]a Mudzimu a li fani na ipfi la muthu. Ipfi la
muthu li na zwine la amba, kana u bvisela khagala na tshifhinga
tshe zwa newa ngatsho, fhedzi Ipfi la Mudzimu li na zwine la
amba zwa u ya nga Hu Sa Fheli u tsa na zwikhathi musi Li
tshi ela. Muratho munwe na munwe u ya kona u gavha Ipfi li
fanaho, ngauri Lo tutuwedzwa, ndi la u ya nga Hu Sa Fheli, ndi
la tshothe, khwathisedzo i sa fheli i bvaho ha Mudzimu. Hu si na
ndavha araliLi. . . Arali vhaapostola vho Li vhala nga tshikhathi
tshavho, Lo amba zwinwe zwithu khavho; arali Wesley o Li
vhala nga tshikhathi tshawe, na Luther nga tshikhathi tshawe,
na Calvin nga tshikhathi tshawe. Fhedzi, namusi, Zwi tou vha
zwa vhudi nahone zwi penyaho, nahone zwi na maanda vhunga
Zwo ralo khavho nga duvha lithihi le Zwa ambiwa ngalo, ngauri
Ndi Ipfi la Mudzimu.

52 Maipfi ashu, itanu u ri, “John, u de nduni yanga, ndi do
takala nga maanda u u vhona.” Helo ndi ipfi lashu, huno li tou
amba u ri, “John, u de nduni yashu.”

53 Fhedzi musi Mudzimu a tshi amba, ndi zwa u ya nga Hu Sa
Fheli. Zwo femiwa zwi tshi bva kha mufemo wa a sa fi, Musiki
Ene mune wa lini na lini. Ngauralo, zwo ralo, a hu na ndila ya
u wana tsumbedziso inwe na inwe yo fhelelaho ya Mudzimu.
Ndi zwa tshikhathi tshinwe na tshinwe, na murafho munwe na
munwe.

5¢  Zwino, kha hezwi, kha. . .zwine ra vha nazwo phanda hashu
ano matsheloni, ho vha hu Mudzimu a tshi khou amba na
vhararu vho fhambanaho.

5  Zwino, raru, tsha u thoma, ndi nomboro yo nangiwaho nga
Mudzimu ya u “khunyelela.” Mudzimu o nanga raru, nahone

raru ndi nomboro ya Mudzimu ya u khunyelela. Sumbe ndi
nomboro Yawe ya u “losha.” Futhanu ndi nomboro Yawe ya
“mihuvho.” Fuina ndi nomboro Yawe ya “mulingo.” Huno raru
ndinomboro Yawe ye A nanga uri a gonye ngayo, lino duvha.

56 Zwino, raru ndi nomboro ya u khunyelela, hezwo ndi u ri,
uri Mudzimu o khunyelela; ene, wa ngoho, Mudzimu wa u ya
nga Hu Sa Fheli o khunyelela kha maimo mararu a u vhonala
Hawe ha Vhumudzimu: Khotsi, Murwa, Muya Mukhethwa. A
zwi ambi uri hu na midzimu miraru yo fhambanaho. Fhedzi,
hu na Mudzimu muthihi o imelelwa kha zwiraru. Mudzimu
a si muraru. Mudzimu ndi muthihi. Fhedzi, u vhonadzwa
huraru ha Vhumudzimu Hawe, zwi ambaho u ri, maimo mararu
a tshithinga kha lifhasi a khunyeledza muthihi, Mudzimu a
tshilaho nahone wa ngoho.

57 O bvelela kha Abrahamu kha tshitaka tshi dugaho, huno
a ranga phanda vhana vha Isiraele, nga dzina la Mudzimu,
Khotsi, we a vha a Tshedza tshe tsha nembelela ntha ha
theberenakele, tshe tsha vha ranga phanda lwendoni lwavho.
Mudzimu, Khotsi. Huno zwenezwo Khotsi, uri a dise pfumelelo
vhukati ha Mudzimu na muthu. . .

58 Ndo vha ndi tshi khou amba hafha tshinwe tshifhinga, ndi
a tenda, tshifhinga tsha u fhedza ndi theberenakeleni, nga ha
liivha na ngwana. Uri Mudzimu o ralo hani, a ethe,. . .Ho vha hu
si na munwe ane a nga zwi ita. Mudzimu o tea u da kha lifhasi
huno a ita mushumo Ene mune. Huno musi A tshi sumbedza
Murwa Wawe kha tshivhumbeo tsha ngwana, ya vhulenda kha
zwivhumbwa zwothe, huno A Disumbedza kha tshivhumbeo
tsha liivha, la vhulenda kha zwinoni zwothe zwi fhufhaho
tadulu. Huno mbuno ya uri A ite hezwi, ndi uri sumbedza uri
vhulenda fhedzi vhu do dzula na vhulenda, u difukufhadza hu
do dzula na u difukuthadza. Zwi tea u tshimbilelana.

5  Muvhadi, kana muiti wa khabinethe, ane a zwi divha uri zwi
amba u tendelana, ri zwi vhidza u ri, u nambatedza, kana u farisa
fhethu huthihi. U ita uri raga i fhele, ndi u farisa fhethu huthihi.
Huno musi zwi tshi tumanywa, zwi a kwakwana nga maanda.
Madi a khazwo, zwi do mandana lune na muya wa do kundelwa
u thira khazwo.

60 Huno musi mutendi na Mudzimu. . . Mudzimu o khunyelela
nga maanda, lune, nga kha u tumulwa na u vhadwa ha mutendi,
musi vha tshi tangana. Petro o ri, “Rembuluwani, zwenezwo,
huno ni lovhedzwe nga Dzina ]la Yesu Kristo u itela u hangwelwa
ha zwivhi zwanu, huno ni do fanganedza tshifthiwa tsha Muya
Mukhethwa.” Ni a vhona? Zwi vha ita uri vha fhelele!

61 Zwenezwo musi Mudzimu a tshi tsa fhasi kha tshivhumbeo
tsha liivha, huno a vhonetshela Ngwana nahone a dzula
kha Ngwana, huno a sa vhuye a tutshela Ngwana, ngauri
vho vha vha tshithihi. Heyo yo vha inwe ya khunguwedzo

khulu ye shango la vhuya la vha nayo. Kha ri lavhelese kha
hezwo lwa tshikhalanyana, nnda ha linwalwa, fhedzi litadulu
na lifhasi zwo kuvhatedzana hani. Uri Mudzimu na muthu
vho pfumedzana vhothe! Uri na zwivhumbwa zwi fhufhaho
matadulu, na mavhanda a budabudaho dzitsimuni, zwa vha
tshithihi, musi muthu na Mudzimu vha tshi pfumedzana vhothe,
nga Muthu, Murena Yesu Kristo. Zwithu zwa vhudi hani!

62 Uri ni dzule na Mudzimu, dzulani no dzika. Mudzimu o
dzika. Uri ni dzule na Mudzimu, dzulani kha lufuno. Mudzimu
ndi lufuno. Dzulani ni wa vhulenda. Dzulani...Ni so ngo
vhuya na fushea nga inwi mune. Dzulelani u digogodedza Ngae.
Ni so ngo vhuya na shumisa muhumbulo wanu inwi mune;
dzhiani ngelekanyo Dzawe. Tendelani ngelekanyo Dzawe dzi vhe
ngelekanyo dzanu. Huno ni dzi dzhenise kha muhumbulo wanu
wa nama, huno ni Dzi dovholole lunzhi. Huno ni ri, “O Mudzimu,
bvisa u timatima hanga hothe, huno u tende ngelekanyo dzanga
dzi vhe ngelekanyo Dzau.” Huno vhoinwi vhathu ni Iwalaho,
itani zwenezwo musi ri tshi khou amba. Itau bvisa, pandelani
ngelekanyo dza vhulwadze. Dzhiani ngelekanyo dza phodzo ya
Mudzimu, Dzi tendeleni dzi vhe ngelekanyo dzanu.

63 “Elekanyani nga hezwi zwithu,” Bivhili yo ri, “arali hu na
thendo dzi re hone, arali hu na nungo dzi re hone.”

64 Vhararu, Mudzimu a tshi khou amba navho. Zwino, zwiraru
ndi thanziela. Vhe A vha dzhia na Ene mune ho vha, Petro,
lutendo; Yakobo, fulufhelo; Yohane, lufuno. “Lutendo, fulufhelo,
na lufuno, hezwi zwiraru.” Arali na kona u vha na lutendo
na fulufhelo na lufuno, ni tsini na Muvhuso wa Tadulu,
zwenezwo; zwithu zwiraru zwihulu. Mudzimu o dzhia zwenezwo
sa thanziela, ngauri, “Nga mulomo wa thanzi mbili kana tharu,
ipfi linwe na linwe nga li khwathisedzwe.”

65  Zwenezwo, hathu, zwi sumbedza u vheiwa ha murwa. Kha
Thestamente ya Kale, musi murwa o bebiwa mutani, o vha
a tshi neiwa muleli uri a mu aluse na u mu londa. Khotsi
o vha a muthu wa u fareledzea nga maanda, kha muvhuso
wawe. Huno muvhuso mutuku munwe na munwe wo vha u tshi
vhidzwa nndu.

66 Zwo ralo, kha thalutshedzo ya King James, Yohane 14, yo
ri, “Nduni ya Khotsi Anga hu na madzulo manzhi.” Zwino, a
zwi pfali sa zwi re zwone kha rine vhathu vha vhubvaduvha
vhane vha dzhia madzulo na nndu sa zwo fhambanaho. Fhedzi
maduvhani a u nwaliwa ha Bivhili, madzulo o vha a nduni,
ngauri nndu zwo vha zwi tshi amba muvhuso.

67 Huno hoyu khotsi o vha a na vhahiri vhanzhi bulasini, hothe-
hothe, vhanzhi vhavho. Huno musi murwa a tshi bebiwa, o vha a
na o khethiwaho, o funzeaho, muthu wa u ditukufhadza, muthu
o khethiwaho we a vha a munwe wa vha tsini vhawe, tshipida na

muvhuso wawe, muleli. Khotsi vho vha vha tshi vheya o raloho
fhedzi u itela murwa wavho.

68 Huno Khotsi namusi u tea u vheya hani lushaka lwone lwa
Muleli u itela vharwa Vhawe, nne na inwi. O khethiwaho, a hu
na munwe nga nnda ha mbilu na muya wa Murena Yesu, u aluwa
kha lufuno Iwa Mudzimu.

69 Huno hoyu muleli u tea u khethiwa! U tea u vha muthu wa
vhukoni, muthu o khethiwaho, mufuni wa khotsi, ane a do funza
nwana maitele one fhedzi.

70 Huno Muya Mukhethwa wo ralo hani, namusi, musi A tshi
da, zwinwe zwithu zwothe zwi vhonala zwi zwa vhuvhili musi
Muya Mukhethwa u tshi da. Vhathu vha nga ri, “Maduvha
a madembe o fhira,” fhedzi litshani muthu o bebwaho hafhu
nga Muya Mukhethwa, luthihi, a de phanda ha hezwo. Ngauri,
U funza fhedzi hezwo zwi re zwa vhukuma. U amba zwa
Khotsi thedzi.

1 Khwine ndi nga vha na muthu a sa divhi ABC yawe, uri
a funze nwana-nga, ane a vha na Muya Mukhethwa, u fhira
vhadivhi vhothe kha shango vha si na Muya Mukhethwa. Ngauri,
U amba zwa Khotsi. Ni a vhona? Huno Muya Mukhethwa u amba
zwa Khotsi. Huno zwenezwo U funza nwana, “U sa dzunguluswa
nga muya munwe na munwe wa pfunzo,” fhedzi u tanganedza na
u tenda maitele e Khotsi a a vheya fhasi.

72 Ndi ngazwo phodzo Khethwa i tshi vha i leluwaho, kha
mutendi wa vhukuma, ngauri o funziwa, nga Muya Mukhethwa,
uri a tende zwithu zwothe. Ri nga vhuya ra tima-tima hani Ipfi
la Musiki?

73 Shango lo bvelela hani? Mudzimu o wana gai zwithu zwa u
li ita? Naa no no vhuya na ima na elekanya nga izwo? O sokou
zwi amba. Huno, nga murahu ha zwothe, tsiko nthihi ine ya
vha fhano zwino a si tshinwe tshithu fhedzi Ipfi la Mudzimu lo
vhonadzwaho. Elekanyani ngazwo. Miri ine ya aluwa, ndi Ipfi ]la
Mudzimu. Thavha dzi swikaho lutomboni, huno dza ri ita nga
u ralo, arali ri tshi tama u vhona lunako, lavhelesani ntha kha
thavha. Huno musi ni tshi ya ntha-ntha kha thavha, i nana u
vha ya vhudi nahone ya lunako.

% Ndo ima ntha ngei kha tsimu dza magwada a devhula ha
British Columbia! Musi ni tshi lavhelesa hafha, matzhavani;
nthanyana, madi a ela o naka, a vha buluu na u vha na lunako,
miri ya fhela. Mupo wothe u vhonala u tshi nga u khou ri,
“Lavhelesa ntha.” Huno ntha thodzini ya gwada lihulu li re kha
u penya u swika li tshi penya sa duvha, ni khou lavhelesa ntha.
Arali ni tshi khou toda u vhona zwothe na zwithu zwa vhukuma,
na zwithu zwo kunaho, dzulani u sedza ntha. Thavha i ya zwi
sumba. Davita o ri, “Ndi do lavhelesa zwikwarani nda ri thuso
yanga i bva gai. Thuso yanga i bva ha Murena.”

75 Muleli u dzulela u sumbedza hwana ha khotsi, na u ita uri a
tende khotsi. Huno, zwenezwo, muleli o vha a mugudisi.

76 Ano matsheloni, musi ndi tshi khou lavhelesa kha mufarisi
wanga mutuku a funeaho, huno nda vhona murwa wanga
mutuku, musi a tshi bvisa u tzhema hawe hukutu kha tafula,
na zwiliwa zwawe zwituku na makumba awe na zwinwe, havho
mme vho shuma nga u fulufhedzea kha u lugisa vhuragane hawe.
Huno vho vha vha tshi khou lingedza u mu funza u la nga lebula
yawe. Huno o vha a tshi khou toda u dzhia tshanda tshi si tshone.

7 Zwo luga, kha nne, nda ri, “Mu litshe a fare hetsho tshanda.”
Fhedzi mme vho vha vha tshi divha phambano. Vho vha vha tshi
divha, arali vho mu litsha a isa phanda nga heyo ndila, o vha
a tshi do vha a shumisaho zwanda zwothe kana o vha a tshi do
vha wa u shumisa tshanda tsha monde, huno hezwo a zwo ngo
dzudzanyea. Ngauralo, sa mugudisi wa vhukuma, vha mu ita uri
a shandukise tshanda, naho o vha a sa zwi takaleli. Fhedzi, mme
vho divha uri zwa khwine ndi zwifhio.

78 Huno zwithinga zwinzhi, mugudisi washu, Muya
Mukhethwa; ri lingedza u zwi ita nga ndila yo khakheyaho.
Fhedzi, tshinwe tshifhinga zwi a ri vhaisa. Zwinwe zwifhinga
ri nga edela kha mmbete wa mathupho. Zwinwe zwifhinga
dokotela 1li nga ri fulufhelo lothe lo fhela. Fhedzi, ndi Muya
Mukhethwa u khou ri funza uri ri shumise tshanda tshaula. U
divha zwa khwine. U ya divha uri Khotsi vha khou toda zwi tshi
itwa nga ndila-de. Ndi Ene mugudisi. Huno nda elekanya. . .

79 Joseph mutuku, o vha a sa koni u shumisa tshanda, ngauralo
mme vha hovhelela huno vha mu dobela thanda yawe ya
vhulenda, lwa tshipida tshilapfu, huno vha i vhea nga matungo.
A lavhelesa kha nne. Fhedzi, fhedzi-ha, ndo mu funa nga mbilu
yanga yothe, ndi nga mu fela, fhedzi ndo zwi divha uri mme vha
divha khwine. Ndari, “Vha khou neya nwana ngudo.”

80  Ringa si lavhelesane na u pfelana vhutungu, huno ra pfelwa
vhutungu, nga maanda. Ri tea u thetshelesa ngudo ya nwana ya
Khotsi ashu. U divha zwi re zwa khwine. Zwinwe zwifhinga ri
ri, musi Mafhungo madiftha a tshi khou rerwa, “Oo, ndi do tou
ya tshivhidzoni, a vha ralo...Ee, ndi do sokou Zwi tenda nga
heyi ndila.” Ni a vhona? Fhedzi, elelwani, Muya Mukhethwa u
divha zwa khwine. U ya divha uri u ni gudisa hani. Zwinwe
zwifhinga u ya dzhiya thanda, ya u ni khakhulula. [Mukomana
Branham u khokhonya kha phuluphithi lwa sumbe—Mudz.] Ni
tea u elelwa, Mudzimu o Mu ita ene—ene mugudisi wa nwana
kha Tshivhidzo. Huno U ya funa Khotsi, nahone U do dzulela u
mu sumba kha Khotsi.

81 Huno, zwino, musi nwana a tshi khou guda, hezwo a zwo
ngo amba uri hwana. . . Nwana ndi nwana wa khotsi kokotolo.
Fhedzi arali o vha a nwana wa u sa pfa, mugudisi u do dzulela
u vha na thaidzo nae. Tshifhinga tshothe, ho vha hu nnda na

ngomu, ntha na thasi. Zwo luga, zwenezwo, hoyu mulaedza wo
tea u diswa kha khotsi, musi khotsi a tshi u foda. “Nwana wanga
u khou aluwa hani?”

82 Zwenezwo u do tea u ri, “Ha khou ita zwone.” Zwo
luga, zwenezwo, zwo tou ralo, hezwo zwi fungufhadza mbilu
ya khotsi.

83 Huno zwi ralo namusi, musi Muya Mukhethwa u tshi tea u
disa rekhodo yashu phanda ha Mudzimu. Musi ri tshi vha vhana
vha Mudzimu, ri tea u tshimbila ro fanelwa nga mushumo. Ri
tea u tshimbila ro fanelwa nga zwothe zwe Mudzimu a vheya
fhasi a tshi itela rine uri ri ite. Ngauri Muya Mukhethwa u khou
ri gudisa, ngudo yanwana. Nono vhuyana. ..

8¢  Musi ndi tshe mutukana, baba wanga vho vha vha muthu
o fhambanaho kha zwinwe zwine vhanwe vhokhotsi vha vha
zwone namusi. Baba wanga vho vha vha tshi tenda kha u
neya lutamu, nahone vho vha vha tshi rwa nga maanda. Ri a
dzi limuwa. Huno nne, fhedzi, namusi, lwa minwaha ya fuina-
sumbe, ndi a dzi limuwa. Fhedzi zwo nthusa. Zwo ngudisa. Arali
nda nga ya vhidani namusi huno nda vha vusa, tshithu tsha
u thoma tshine ndi nga ita hu nga vha u vha khada na u vha
kuvhatedza kha zwe vha ita.

8  Arali ndi tshi pfa ngauralo kha khotsi anga wa kha lifhasi,
zwi do vha hani nga ilo duvha musi ri tshi ima Vhuhoneni Hawe?
Musi, ri vhona zwithu zwi tshi itea luvhuya kha rine, uri O tea
u tou ri tumulela zwituku hafha, na u ri neya ngudo ya nwana,
huno a bvisa zwithu zwa shango, huno a ri tendela ra tshimbila
sa vhana vha u ditukufhadza phanda Hawe. Zwi nga vhonala zwi
tshi konda u rangani hazwo, fhedzi Mudzimu u ya divha zwine A
khou ita. Zwo tou ralo. U ya divha zwine A khou ita. Huno Ene,
zwenezwo, sa Muya Mukhethwa u thoma u disa Ipfi. . .

86 Zwenezwo, arali nwana a so ngo thetshelesa musi a tshi
aluwa, minwaha ya nyaluwo, zwenezwo...Nwana u dzula a
murwa, zwo tou ralo, fhedzi u xelelwa nga tshinwe tshithu.

87 Huno mbuno ya uri ndi tode u ombedzela ndi heyi. Ngavhe
Muya Mukhethwa u tshi zwi dzhenisa mbiluni inwe na inwe ya
vhoinwi vhatendi. Nga u tou ri ni mutendi, ni na Vhutshilo ha lini
na lini; Mudzimu o ralo. Fhedzi arali ni tshi khou toda u sokou
dzhena ngomu, vhunga Yobo o ri, “Nga lukanda lwa mano au”?
Arali ni tshi foda u sokou da phanda ha Khotsi, na vhukoni he
A neya munwe na munwe wa vhoinwi, nga u litshedzela, ni si
vhu shumise, kana na tendela tshinwe tshithu tsha ima ndilani
yanu? Ni tendela tshithu tshituku tsha vhudi tshi sa ambi tshithu
kha inwi, vhukati ha zwothe, u tata hutuku, na u fhambana, na
u tata, na phambano dza tshivhidzo, zwi tshi dzhia vhulenda na
u dzika vhutshiloni hanu. Naa ni tama u ima phanda ha Khotsi
sa zwenezwo? A thi tendi uri ni nga ralo. A thi tendi uri ni nga
zwi ita. Na nne ndi nga si ralo.

88 Ndi khou Mu t{oda hani a tshi ri, “Zwo vha zwa vhudi.” Hu
si nga lukanda Iwa mano anga; fhedzi, “Zwo vha zwa vhudi,
mulanda Wanga wa vhudi nahone a fulufhedzeaho. Dzhena
madakaloni a Murena, ngauri wo ita zwa vhudi nga zwe wa vha
u tshi khou tea u ita.”

89 Khanwe ni mufumakadzi wa nduni. Arali no ralo, Mudzimu
o ni ita mudededzi wa vhana vhanu. Itani mushumo wa vhudi
ngazwo. Hu si na ndavha uri ni khou tea u ita mini, zwi iteni
zwa vhudi.

90 Dzhielani nzhele, zwenezwo, arali nwana o sumbedza u vha
o fanelwaho zwavhukuma kha zwithu zwine khotsi vha vha
nazwo kha muvhuso wavho, nahone o vha nhwana wa vhukuma
a fulufhedzeaho, zwenezwo muundi o disa mulaedza kha khotsi,
“Oo, murwa wau. ..”

91 Qo, zwino, hoyo ndi mulaedza une nda khou toda A tshi
u disa kha inwi na nne. “Oo, murwa Wau, ngelekanyo dzawe
dzothe dzi kha Inwi. Zwine a khou lingedza u ita ndi u Ni
takadza. U na dzangalelo kha zwithu Zwanu, u swika hune zwa
konda u mu thivha.”

92 Ndi nga na nda vha na u swela huhulu nga Muvhuso wa
Khotsi u fthira u sa vha na u swela, Khawo. Ndi nga na nda shuma
na u fhirisa. Huno vhunga mureri wa tshivhidzo tsha Kristo o
mmbudza, tshinwe tshifthinga tsho thiraho, “Vho. Branham, ndi
ngana nda—ndi nga na nda neta u fhira urosa.” Huno hezwo zwo
dala ngoho. Ndi nga na nda neta, “huno nda fela kha madomu,”
sa zwe Mukomana Neville a ri, u fhira u hana u vha na madomu.
Ni nga si ite tshinwe tshithu tshi fhirisaho u fhira u litsha u
edzisa. Kha ri ite zwothe zwine ra nga kona nga zwine na tea
u ita ngazwo. Huno Muya Mukhethwa, Muleli washu, u do zwi
isa kha Khotsi.

93 Huno zwino, dzhielani nzhele, arali nwana a vha hwana wa u
luga, zwenezwo zwo vha zwi tshi vhudzwa khotsi. Huno kha. . .
0o, ndi tou funa Ipfi! Nga tshifhinga tsho tiwaho, u dzula tsini
na Khotsi a ethe, nwana o vha a tshi. . . vhugala hawe na thonifho
zwo vha zwi tshi vhonadzwa phanda ha tshitshavha. Khotsi vha
isa nwana wavho, kha u pembela, huno vha mu isa tshitshavhani.
Nga murahu ha musi ene. . . Ngauri a vha murwa wawe, o bebwa
nduni yawe, fhedzi, murwa o vha a tshi vheiwa kha vhuimo
mutani, uri a vhe na vhulaifa ha zwothe zwe khotsi vha vha vha
nazwo. Ni a zwi vhona?

9% Zwino, arali ra nga difara zwavhudi, nga linwe duvha lihulu
ri do la vhulaifa ha zwithu zwothe. Mudzimu, nga duvha Lawe
le a li ta, line A do hatula vhathu vhothe nga Kristo Yesu.
Tshifhinga tshi do da tshine Mudzimu a do neya malamba kha
avho vho fulufhedzeaho, na u landulwa ha avho vho kundelwaho
u fulufhedzea.

9 Phanda ha u tuwa ha Murena Yesu. . . Mudzimu ngauri a vha
Khae; Liivha li tshi khou ranga phanda Ngwana. “Ho ngo da u
ita Zwawe, fhedzi u ita lufuno lwa Khotsi vho Mu rumaho.” O
rangwa phanda nga Muya, uri A dzhie Petro, Yakobo na Yohane,
kha heyi thavha ndapfunga maanda. Ndi a zwi funa!

9 Huno, tshinwe tsha ndeme, arali ni tshi nga mpfarela nga u
dzhia tshifhinga tshinzhi, fhedzi ndi tama u vheya phanda ha
havha vhethetshelesi ano matsheloni, uri hezwi zwi na zwine
zwa amba zwone. Nga murahu ha musi vha tshi futshela thavha
na u tsela fhasi, mbudziso yo vhudziswa, “Vhathu vha ri Nne
Murwa wa muthu ndi nnyi? Ndi nnyi? Vhathu vha ri mini
nga Nne? Vhunga Ndi na vhoinwi, huno Nda vhonadzwa kha
vhoinwi, zwino vhathu vha ri mini nga Nne Murwa wa muthu?”

97 Zwi lavheleseni. Tshifanyiso tsha vhudi hani tsha namusi!
Nga murahu ha musi no fanganedza Kristo, nga murahu ha musi
no dadzwa nga Muya, zwenezwo vhathu vha amba mini nga
inwi? Vhathu vha ri mini, musi vha tshi vhona zwipfi zwanu
zwo vuwa u swika hune na kundelwa nga u fhumula, mitodzi ya
dakalo i do ela na marama anu, musi ni tshi kundelwa u tsitsela
zwanda zwanu fhasi musi vha tshi khou imba nyimbo dza Tsioni;
musi ni tshi kundelwa u fhumula, musi ni tshi vhona tshivhi
huno na tea u amba navho nga mulalo nahone no dzika? Vhathu
vha ri mini ngazwo? Vhathu vha ri mini, musi no edela, ni tshi
khou fa, ni tshi shonisa, ni tshi fungufhadza, kha nyimele ya u
fa, na humbela munwe nwana wa Mudzimu uri a dibadekanye
na inwi kha thabelo ya phodzo yanu; na bula vhukhakhi hanu
nahone na vheya zwithu izwo phanda ha Khotsi, na ri, “Khotsi,
nkhangwele, huno zwino ndi tanganedza Kristo sa mufhodzi
wanga,” huno no thodzwa?

“Vhathu vha ri Nne Murwa wa muthu ndi nnyi?”

98 Ndi khou lavhelesa kha tshitshavha tsha vhathu, huno
vhanwe vha vhoinwi ndi a ni divha; no vha ni tshi shonisa,
minwaho yo fhiraho, ni tshi khou fa nga pfuko, tshikalo tsha
u fhedza. Vhanwe vha vhoinwi ni kha zwivhumbeo zwothe zwo
fhambanaho, zwiimo, no pofula. Huno Mudzimu, nga tshilidzi
Tshawe, a ni fhodza. Huno musi ni tshi neya vhutanzi hanu ha
vhudi phanda ha vhathu. . .

“Vhathu vha ri Nne Murwa wa muthu. . .”?

99  Vho ri mini ngazwo? Tshifanyiso tsho shanduka hani u
bva ilo duvha, zwi tshi ya na u ya, naho zwo vha zwo
zwifthala! Vhanwe vha ri, “Ndi vhusweleli.” Vhanwe vho Mu
vhidza, “Belesebulu.” Vhanwe vha ri, “Ndi tshipengo tsha
muhumbulo.” Vhanwe vha ri, “Ndi u takalesa.” Vhanwe vha ri,
“Ndi vhusweleli.” Vhanwe vha ri, “Ndi zwipfi.”

100 “Fhedzini ri mini ngazwo? Inwini ri mini nga izwi zwithu?”
101 Petro wa madzhatu u dzulela u amba zwi nnda ha ndila,
fhedzi hetshi tshifthinga ho ngo ralo. A ri, “Iwe u Kristo, Murwa

wa Mudzimu a tshilaho. A thi na ndavha na zwine vhanwe
vhothe vha amba. Hezwo ndi zwine nda divha. Iwe u Kristo,
Murwa wa Mudzimu a tshilaho.”

102 Thetshelesani. Ri do fhedza tshifhinga tshinzhi henefho.
Fhedzi kha ri ye phanda. Yesu o ri, “Mu fhatutshedzwa...”
Naho vhathu vha semana, naho vhathu vha zwi ita miswaswo.
Vhathu vha nga ri ni muvhumbuluwi-mukhethwa. Vhathu vha
nga ni vhidza nga dzina linwe na linwe fhasi ha duvha. Fhedza
A ri, “Mu fhatutshedzwa ndi iwe, Simoni murwa wa Yona.
Khotsi au...”

103 Khezwi afha zwino. No lugela? “Ngauri nama na malofha a
zwo ngo ni dzumbululela. Hezwi a no ngo zwi guda kha seminari
ya dzidogima. Nahone a no ngo zwi guda kha khwathisedzo
ya thiolodzhi ya munwe muthu. Nama na malofha a zwo ngo
u dzumbululela, fhedzi Khotsi Anga vha re Tadulu vho u
dzumbululela hezwi.” Ni a vhona hune zwa bva hone? Kha
Muleli, Muya Mukhethwa, wo zwi dzumbulula nga nzumbululo.

104 “Huno Ndi ri kha iwe, iwe u Petro, tombo lituku. Ndi
Tombo lihulu. Ndi Tombo la tshiuludza, thedzi u tombo lituku lo
vheiwaho kha Nne. Vhathati vho nanga iwe. A wo ngo dinanga.
Vhathati vho nanga iwe. Vharunwa vha Mudzimu, vhunwe
vhusiku, vha tshi khou shuma kha mulonga, vho u vhidzelela,
huno wa dikumedza kha Nne. Huno Nda u vhumba nga fesheni
Yanga. Ndo u ita nga ndila ine Nda toda u tshi vha ngayo. Ndo u
vhada; wo sokou ima. Huno ndo u vheya zwino sa tombo lituku,
uri u tshimbilelane na manwe matombo, uri u range phanda
ilo tombo; huno heli tombo li ranga phanda helo tombo, helo
tombo. Huno semennde ya lufuno i khou ni badekanya, i tshi
ita Mutheo, une Nda vha wone, uri ndi tshimbilelane na manwe
matombo othe ane a bula Dzina Langa nahone a taganedza heyi
nzumbululo.”

105 “Huno kha heli tombo, nzumbululo ya Mudzimu, ine ya do
ima huno ya tumulwa, (tombo, nga nzumbululo), Ndi do fhata
Tshivhidzo Tshanga, huno magethe othe a hele ha nga Tshi
kundi.” Zwi tshi sumbedza u ri, ngoho, magethe othe a hele a
do lwa natsho, thedzi ha nga kundi.

106 Huno ntendeleni ndi dzhie hetshi tshifhinga ndi ri, khonani
yanga, uri, Tshivhidzo tshothe tsha Mudzimu a tshilaho tsho
fhatiwa zwa vhudi kha nzumbululo ya tshimuya ya Murena Yesu
Kristo. Hu si na ndavha uri no funzea hani, uri ni nga vha no
talifha hani, ni nga vha ni tshi elekanya uri ni divha Bivhili zwa
vhudi hani, Sathane u ya I divha khwine u fthira inwi. Fhedzi
nga nzumbululo fhedzi, Mudzimu nga Muya Mukhethwa, Muleli
wanu, o ni dzumbululela, uri O ni tshidza nga tshilidzi Tshawe.

107 Arali A ni dzumbululela ano matsheloni, nga nzumbululo,
uri ano ndi magumo a thambulo yanu, ano ndi magumo
a vhulwadze hanu, [Mukomana Branham u khokhonya

phuluphithi lutanu—Mudz.] vhodiabolo vhothe vha tshengedzo
a vha nga vhuyi vha dzinginyisa uyo mutheo, naho dokotela
linwe na linwe la ri a si zwone. “Ngauri kha heli tombo Ndi do
fhata Tshivhidzo Tshanga, huno magethe a hele a nga si Tshi
kunde.”

108 Naho a lwa natsho, fhedzi ha nga kundi. “Ngauri musi swina
li tshi da sa mudalo, Muya wa Mudzimu u do vusa tshikalo wa
lwa nalo,” tshithinga tshothe. Ni a vhona? Ni a zwi wana? Zwino,
Yesu, o dzumbululwa kha vhafunziwa.

109 Tavhelesani tsimuni ya Edeni, musi Kaini a tshi disa
tshikumedzwa kha u losha, sa tshe Avhele a disa. O losha. O
badela kha tshivhidzo. O kumedza. O ita mushumo munwe na
munwe wa vhurereli, u penyaho, wa khwine, u teaho, u fhira zwe
Avhele a ita. O fhata aletare ya khwine. A i nakisa nga maanda.
A vheya zwi kungaho kha u losha hawe. Ni a vhona mutala u kha
di shuma vhukati ha vharwa vha Adamu? O vheya zwi kungaho
khazwo, na mitshelo ya tsimu, na madzuvha mahulu. Huno ene,
hu si hezwo fhedzi, fhedzi a losha. “Hu na ndila i vhonalaho sa
yone phanda ha muthu.” Fhedzi, zwe a ita, o losha kha ndivho.
Ho ngo losha nga nzumbululo.

110 Huno zwi a konadzea. Zwi waneni zwino. Thetshelesani. Ni
nga losha nga ndivho. Ni nga ya tshivhidzoni, nga ndivho ya uri
ni tea u zwi ita. Fhedzi u ya tshivhidzoni, nga heyo ndila, ndi
u losha lwa lifhedzi. Fhedzi musi hu na tshinwe tshithu tsho
iteaho fhasi mbiluni yanu, tshine tsha ni ita uri ni fune Mudzimu,
nga ndila ine ni nga si sendele kule na tshivhidzo, heyo ndi
nzumbululo, Mudzimu a tshi khou dzumbulula.

111 Vho vha vha si na Bivhili. Vho vha vha si na na bammbiri
kana daba la u shuma ngalo. Vho vha vha si na zwikolo zwa
pfunzo. Ngauralo, Avhele, nga nzumbululo, o dzumbululelwa
nga Mudzimu, u ri, “Ho vha hu si lunako, nahone ho vha hu si
mitshelo ya tsimu, kana maapula, zwe zwa vha bvisa tsimuni ya
Edeni, fhedzi ho vha hu malofha.” Huno o vha o dzumbululelwa,
nahone a fuwa a dzhia ngwana. Nga nzumbululo, a vhonela
phanda u Da ha Ngwana yo Lugaho. Huno a dzumbululelwa
zwone, ngauralo a dzhia ngwana. Huno nga dzumbululo, a
i kumedza kha Mudzimu, huno ya tanganedzwa. Tshivhidzo
tshothe tsho fhatiwa ntha ha nzumbululo ya tshimuya. Zwo naka
hani nandi!

112 Zwino, ndi tshi sendela tsini na u vala. Vho vha vha thavhani.
Huno nga murahu ha musi Yesu o vha Nwana a pfaho; nama,
Ngwana, o rangwa phanda nga Muya Mukhethwa, Mudzimu a
tshi khou tshimbila Khae. “A tho ngo da u ita lufuno Lwanga,
fhedzi lufuno Iwa Uyo o Nthumaho. Huno O Nthumaho, Khotsi
o Nthumaho, u na Nne. Huno vhunga Khotsi o Nthuma, huno a
tshimbila na Nne, ngauralo Ndi a ni ruma.” Ho ngo ruma fthedzi,
fhedzi O tshimbila Nae.

113 Huno Mudzimu ha gudisi muthu lwa lifhedzi nahone a mu
rumela nnda na khwathisedzo ya inwe tshenzhemo ya seminari.
Fhedzi, arali o maandafhadzwa, Mudzimu u tshimbila nae. “Ndi
do vha na inwi, nda dovha nda vha kha vhoinwi, u swika
magumoni a tshikhathi.”

114 Dzhielani nzhele, zwo naka, oo, Ipfi li tendelana hani lothe!
Muya Mukhethwa u Li ombela hani kha mbilu ya vhathu, nga
nzumbululo na lufuno lwa Murena Yesu. Lavhelesani zwa vhudi.

115 Henefho, nga murahu ha thonifho, “nga mulomo wa thanzi
mbili kana tharu,” thanzi dza khwine dze dza ima kha lifhasi.
Lufuno. . .Petro, Yakobo, na Yohane; fulufhelo, lutendo, lufuno.
Fhasi ha vhutanzi ha fulufhelo, fhasi ha vhutanzi ha lutendo,
fhasi ha vhutanzi ha lufuno; Mudzimu a vheya Murwa Wawe,
kha vhuimo hone, tshitshavhani, kha dzothe mbonalo tharu
khulwane (fulufhelo, lutendo na lufuno) dzine shango la do
vhuya la dzi divha.

116 Huno, henefho, vhunga khotsi maduvhani a kale vho bva
na murwa wavho vha mu ambadza nguvho, huno vha vha na
vhutambo, huno nga murahu ha hezwo dzina la murwa lo vha
li ]a vhudi u fana na la khotsi. Murwa u na vhulaifa ha zwithu
zwothe.

117 Huno Mudzimu o isa Kristo thavhani ya tshandukiso, fhasi
ha vhutanzi ha fulufhelo, lutendo, na lufuno, huno a Mu tiba
nga Gole. Huno Bivhili ya ri, “Nguvho Yawe ya penya sa duvha.
Huno Ipfi li bvaho Tadulu, li tshi ri, ‘Hoyu ndi Murwa mufunwa
Wanga.”

118 Zwino, Petro a takala nga maanda, sa zwine zwa dzulela u
ralo. O vha a muthu wa u swela nga maanda. Huno ndi tama
rothe ro vha ri na u swela; zwithinga zwinzhi ni nga amba zwithu
zwa vhudi kha mishumo yanu ya u swela. Fhedzi Petro a vha
na mafulufulu musi o vhona zwo iteaho. Mudzimu o vha a tshi
khou ya u mu tendela uri a vhe na vhutanzi hu sa athu u fhela
tshifhinga, nga murahu ha musi vha tshi tsela fhasi. Fhedzi musi
a tshi vhona, o ima...Ho vha hu na vhararu hafha: fulufhelo,
lutendo, na lufuno. Huno ho vha hu na vhararu vho ima seli
afho kha thavha: Petro, Yakobo, na Yohane, hafha. Mushe, Eliya,
na Kristo, vho ima henefho, kha kwathisedzo ya havha vhararu
hafha. Zwino, vha lavhelesa. Ho vha ho ima Mushe, wa u thoma;
ha tevhela Eliya, muporofita.

119 Huno vhanwe vhathu vha ya ri vhudzisa, “Ri do divhana
musi ri tshi swika ngei?” Musi, Eliya na Mushe vho tuwa,
minwaha minzhi ya madana. A ri nga divhani fhedzi, ri do divha
na havho ri sa athu u vha vhona. Petro, Yakobo na Yohane, vho
vha vha sa athu u vhona Mushe, fhedzi vha vha limuwa nga u
bonya ha ito, musi vho ima fhasi ha Murunzi wa Ramaanda. Zwi
do vha hani musi ri tshi ima Afho? Ndi do divha Sankey musi ndi
tshi tou mu vhona. Ndi do divha ipfi lawe, naho ndi sa athu u mu

pfa. Ndi do divha Wesley. Ndi do divha Moody, Calvin, Knox.
Ri do vha divha vhothe musi ri tshi swika ngei phanda. Ri do
vha na maitele o fhambanaho u fhira ane ra vha one zwino. Ri
do vha ri kha zwa tshikhathinyana. . .kana—kana, kha tshiimo
tsha u galafhadziwa. Petro, Yakobo, na Yohane vho vha vho
ralo. Ngauralo, kha itsho tshivhumbeo, arali vho kona u limuwa
vhanna, hu si na u kundelwa na huthihi, vhe vha vha vha sa
athu u vha vhona kana u vhona tshifanyiso tshavho, vho fuwaho
minwaha ya madana na madana; fhedzi, kha tshivhumbeo itsho,
vha ralo, nga tshifhinganyana u vha limuwa, hu si na u timatima,;
zwi do vha hani musi ro no galathadziwa, ro ima Vhuhoneni
Hawe? Naa ri do divhana? Zwo tou ralo. Ri do divha munwe na
munwe. Vhuhananyana hu do dzula kha rine, vhunga Mudzimu
a si na magumo.

Dzhielani nzhele. Ndi tea u vala. Musi vha tshi lavhelesa,
huno Petro. . .

120 Vhunga mutshudeni wa vhudi wa seminari a tshi nga ri,
“Ni a divha, ndi a tenda uri zwivhidzo zwothe zwi kha ngoho.
Arali ni wa u sa tenda kha lutendo lwanu, a zwi ambi tshithu,
ngauralo ri do dzhia Vhamuhamede vhothe na Vhabuda, huno
ra vha kuvhanganya.”

121 Petro a ri, “Ndi zwa vhudi ri fhano, huno ri tendele zwino ri
fhate theberenakele tharu. Ri do fhata seminari hatha ya Mushe.
Ri do fhata seminari haftha ya Eliya. Huno vhothe vhane vha
toda u losha fhasi ha mulayo, na zwinwe, vha tendele vha loshe.”
Huno zwino ri a limuwa. Vha lavhelesa, huno Petro navho, vha
tshi lavhelesa Mushe. Mushe u fanyisa mulayo.

122 Mudzimu o neya vhana vha Isiraele mulayo ngauri vho vha
vha tshi khou toda mulayo. Mudzimu ho ngo toda vha tshi vha
nawo. Hezwo ndi u dinangela ha muthu. Kha Ekisodo 19, vho ri,
“Ri fhe tshinwe tshithu tshine ra doita, uri ri shumele u tshidzwa
hashu. Ri do vhulunga mulayo, arali Wa nga ri neya wone,” nga
manwe maipfi. Fhedzi, zwo vha zwi si ndivho ya Mudzimu.

123 Ndi khwine u tutshela u pulana, inwi mune, itanu shumisa
pulane Yawe. Ndi wana izwo zwi tshi leluwa, u dzhia
pulane Yawe.

12¢ Ho vha ho ima Mushe, mulayo. Petro a ri, “Zwo luga, vhanwe
vhashu vho fara mulayo.” Zwino, a hu na nama i itwaho yo
lugaho nga mulayo.

125 Ngauralo, tsho no tevhela, nga murahu ha musi mulayo wa
Mudzimu wo ima henefho; tsho no tevhela, kha u ima, ho vha
hu Eliya. Vha disa zwenezwo, nga mbekanyo ya mbalo. A no
tevhela, kha u ima, ho vha hu Eliya, ane a da nga murahu
ha Mushe. Huno Eliya u fanyisa vhulamukanyi ha Mudzimu,
vhaporofita. Huno Eliya u fanyisa vhulamukanyi Hawe, lune
Eliya a bvisa mulilo u bva tadulu huno a vhulaya vha futhanu.
Huno o vha a tshi khou fanyisa vhulamukanyi ha Mudzimu.



ADOPUSHENI YA TSHIMUYA 21

Ngauralo, Petro o vha a tshi khou toda mulayo wa Mudzimu
na vhulamukanyi ha Mudzimu.

126 A hu na muthu ane a nga tshidziwa nga mulayo. Huno
arali na kundelwa, u pfuka mulayo, hu vha ho sala tshithu
tshithihi fhedzi, huno hetsho ndi lufu. Uvho ndi vhulamukanyi
ha Mudzimu. Mudzimu—Mudzimu u toda zwenezwo. Mulayo
Wawe muvhuya u tea u. . .uvha na vhulamukanyi.

127 Ngauralo, zwenezwo, musi Petro a tshi kha di amba, a tshi
khou toda u fhata theberenakele yawe, na u humbela Mudzimu
arali a tshi nga ralo u zwi ita, zwenezwo vha lavhelesa murahu
huno vha vhona Yesu fhedzi.

128 Mulayo wo kundelwa. Kha ri ralo, ano matsheloni, u bvisa
mato ashu kha u diita vholugaho, kana tshinwe tshithu tshe ra
ita. A thi lileli mulayo. Ndi nga si hatulwe nga mulayo, ngauri
a thi na mulayo. A hu na muthu o tevhedzaho mulayo. Vho
kundelwa u tevhedza mulayo.

129 Na inwi ni nga si kone u ditshidza. Na u difhodza ni nga
si kone. Huno arali mulayo, nga lufuno Iwanu lwa u diitela,
ni tshi toda u dzhenisa izwo kha pulane, zwenezwo hu na
tshithu tshithihi tshi todiwaho nga mulayo, arali na kundelwa,
ndi vhulamukanyi. Huno, vhulamukanyi, ndi u hatulwa na fa
lwa tshothe. Vhu toda u fhedzwa lwa tshothe. Ngauri, uyo
ane a vunda tshipida tshithihi tsha mulayo u na mulandu wa
mulayo wothe. Ngauralo, ni tea u fa, fhedzi Mudzimu. . .musi
ri tshi lavhelesa kha mulayo wa Mudzimu, na u lavhelesa kha
vhulamukanyi ha Mudzimu.

130 Kha ri sedzise mato ashu kha linwe sia. Lavhelesani hafha.
Ho ima Yesu, a tshi fanyisa lufuno lwa Mudzimu. Hu si mulayo,
hu si vhulamukanyi, fhedzi Khae ho swikelelwa u vuledzea ha
mulayo na vhulamukanyi. “Hoyu ndi Murwa mufunwa Wanga.”
A hu tshe na zwithu zwa u diitela. Thetshelesani muleli wanu.
Ndingazwo Petro o kona uri, “Iwe u Kristo, Murwa wa Mudzimu
a tshilaho.” Mulayo na vhulamukanyi zwo swikelelwa kha
Kristo, nahone ndi lufuno lwa Mudzimu kha lushaka Iwa muthu.
Lufuno lwa Mudzimu! “Mudzimu o funa shango zwihulu!”

131 Mudzimu wa khathutshelo, ano matsheloni, musi ndi tshi
lilela avha vhathetshelesi, a ri lileli mulayo, a ri humbeli mulayo
na muthihi. A ri todi u hatulwa nga lufuno lwavho vhone
vhane. A thi todi vhulamukanyi Hau, Murena. Hai, hu si uri
khathulo Yau i de kha nne; na luthihi, Murena. Fhedzi, ndi lilela
khathutshelo Yau.

132 O ri, “Mu pfeni.” Ndi nga mini ndi tshi tea u Mu pfa? Ndi
Ene fhedzi a na tshidzo. Maria, Yosefa, na vhanwe vhakhethwa
vhothe vho vha vha vhathu vhahulu, fhedzi Ene a ethe. “Mu
pfeni.” Ndi Ene murabeleli washu. Ndi Ene mulamuli vhukati ha
Mudzimu na muthu, ndi Kristo Yesu.

133 Ndi nga mini ndi tshi Mu pfa? Mulayo u nga si mphe
mulalo; A nga ralo. Vhulamukanyi vhu nga si nndisele tshithu,
thovhedzo fhedzi. U mpha mulalo na u pfumedzana. Mulayo u
nga nthovhedza, ngauri, arali nda lwala, mulayo u toda uri ndi
vhe na zwothe, mulayo wa mvelo na vhulamukanyi ha Mudzimu,
zwi vheiwa ntha hanga, ngauralo ndi tea u badela tshigwevho.
Fhedzi ndi bvisa mathupho anga na mato anga, ano matsheloni,
kha zwothe mulayo na vhulamukanyi, huno nda lavhelesa kha
lufuno lwa Mudzimu o mpfelelaho murahu Khae, nga tshilidzi,
huno hu si nga mulayo nahone hu si nga vhulamukanyi. Fhedzi,
nga u pfumelelwa, O badela mutengo wa u vhuisa muthu na
Mudzimu, uri vha vhe vhathihi.

13¢ Ngei Switzerland, a si kale...Musi ndi tshi khou vala nga
heyi tsumbo. Vhunzhi ha vhoinwi vhana tshikoloni, ndi a kholwa
ni kha di vha nazwo, zwa tshifori tsha kale tshi sa tei u lovha.
Naho, tshi tshi khou ngalangala namusi, kha shango lashu,
fhedzi ngei Switzerland he tsha itea hone a tshi ngalingali. Ni
a elelwa tshikoloni tshanu, kha linwalwa lanu, zwa Arnold von
Winkelried, muhali muhulu wa Switzerland? Ni nga bula dzina
lawe, namusi, ngei ntha Swiss Alps, huno zwithatuwo zwavho
zwi do tshintsha muvhala na mitodzi ya shuluwa maramani
avho. Minwaha minzhi yo thiraho. . .

135 Vhaswiss ndi vhathu vha funaho mulalo. Ndi
Vhadzheremani vhane, murahu-rahu ngei, vho tsela fhasi
dzithavhani hu si na ole nahone hu si na tshithu. Fhedzi vha
renga...Vha na vhutali ha Vhadzheremani. Vhadzheremani
vha elekanya uri ndi vhone lushaka lu hulwane, ndi ngoho,
fhedzi vha khou lingedza u bveledza tshigidi kana bomo ine
ya do kunda shango lothe nga vhutali havho. Fhedzi Vhaswiss
ndi vhathu vha funaho mulalo. U tsa fhasi huno a diitela. . .a
diwanela tshishumiswa, huno a itela mudzulatsini wawe watshi,
huno a tshila nga mulalo.

136 Zwenezwo, ntha ngei thavhani ndapfu dza Vhaswiss,
minwaha minzhi yo fhiraho, musi vha tshi vheya wavho—
muvhuso wavho, kana ndi nga ri muvhuso wavho, vho vha vha
si lushaka lwa masole. Vho vha vha lushaka Iwa vha funaho
mulalo.

137 Huno linwe duvha, musi mavhanga o da shangoni lavho
huno a tshi khou kandekanya tshinwe na tshinwe tshe vha vha
vha natsho; na tshithihi, na tshithihi, hu si na ndavha zwe vha
fhata. Vho kungulusa matombo u bva dzithavhani, huno zwi
si vha thithise. Huno vha tanga mmbi ya Vhaswiss luvhandeni
fhasi ha thavha.

138 Huno ndi zwa vhudi nga maanda ngei Switzerland, ndo vha
lavhelesa hani, uri vho fuwa hani; huno kha masimu matuku,
huno tshi no tevhela ndi kholomo, huno kulenyana tsini na
thavha ndi nngu, no hothe u ya ntha ndi hune vha alusa mbudzi.

139 Na uri vho imba hani uri hedzi Hollywood dza Amerika
dzi vhidzwaho vhaimbi dza hoya zwi tshi bva khazwo, a dzi
vhuyi dza vhambedzwa nazwo. Vho lidza hani mananga avho
musi khakhathi, ine, huno vhadzulatsini vha gidima vhothe uri
vha thuse musi hu na thodea. Huno zwino ri zwi shumisa sa
tshigwada tsha jeze, roko na rolo. Oo, zwo ralo. . . Tshikathadzo
ya hani nandi!

140 Thetshelesani, khonani. Ndi do ita tsumbo nga mulangi
wanga: “Arali Mudzimu a sa rumele khathulo hu si kale kha luno
lushaka luvhi lwa vhathu, U do tea u vusa Sodoma na Gomora,
huno a humbela pfarelo nga u vha fhisa.” Ndi zwone. Zwo tou
ralo. O luga, nahone a hu na tshinwe tshithu tshine tshi nga itiwa
fhedzi Mudzimu u tea u zwi ita. Huno musi khathutshelo I tshe
hone, shavhelani Khayo.

141 Huno henefho, ntha thavhani, he iyi mmbi thukhu ya vha yo
dipilela nga zwituku zwe vha wana, zwitangu, na dzithanda, na
phanga, na zwinwe zwinzhi zwe vha vha vha nazwo, na dziforogo
dza thodzi. Vho tangwa, mmbi khulu ya vhatsinda yo da na
zwi ngaho luvhondo lwa tshidina tsho omaho. Muthu munwe na
munwe o vha o gudiswa, mapfumo mahulu, hu no vha tshimbila
vha tshi dzhena, vha tshi sendela, vha tshi tanga iyi mmbi thukhu
ya Vhaswiss na thavha. Vho vha vha si na fulufhelo. Tshinwe na
tshinwe tshe vha lingedza tsho vha tsho ngalangala nahone tshi
swiswi, nahone hu si na tshine tshi nga vha tshidza.

142 Ho no fhela tshifhinganyana, vhukati havho, ha bvelela
mutzhemo wa muthihi, Arnold von Winkelried. Huno a bvela
thungo, huno a ri, “Vharathu, namusi ndi fela Switzerland na
mbofholowo yalo.” A ri, “Ri funa haya hashu na zwe vhokhotsi
ashu vha zwi lwela, na zwe vhokhotsi ashu vha tama ri tshi
vha nazwo. Huno, namusi, ikonomi yashu khulu i khomboni.
Huno namusi ndi netshedza vhutshilo hanga mahala u itela
Switzerland.” A ri, “Ngei seli, murahu ha thavha, hu na haya
hanga hu funeaho, na mufumakadzi wanga a funeaho wa vhudi,
na vhana vhanga vhatuku, vho lavhelelaho uri ndi vhuye.
Fhedzi,” a ri, “A thi tsha do dovha nda vha vhona hathu kha lino
lithasi.” A ri, “Namusi, ndi do fela Switzerland.” A. . .

Vhari, “U doita mini, Arnold von Winkelried?”

143 A ri, “Ntevheleni. Ndi do vunda renke ya mmbi. Ndi do
kwasha gammba dzavho. Huno ni dzhie tshini na tshini tshine
na vha natsho, huno ni lwe u ya nga hune na kona. Sa vhathu vha
nndwa, ilwani nga zwine na vha nazwo, u ya nga hune na kona.”

144 Huno a imisela ntha zwanda zwawe, huno a lavhelesa u
mona kha he mapfumo mahulu a vha a tshi khou da a tshi
bva hone, musi a tshi ela u ya ntha. Huno a imisela zwanda
zwawe ntha nahone a huwelela, “Vulelani ndila mbofholowo!”
Huno a gidimela kha ulwo luvhondo lwo omaho lwa tshidima
lu no khou bvelela. “Vulelani ndila mbofholowo!” a huwelela.

Huno a gidimela kha mapfumo masekene zwavhukuma, huno a
posa zwanda zwawe u mona na mapfumo, huno a a kuvhangana
kha mbilu damu lawe nahone a fa. Huno vhanna vha Vhaswiss,
musi vha tshi mu tevhela, nga zwe vha vha vha nazwo. Zwa
engedza dakalo, u swika vha tshi kwasha rennke. Muthu munwe
na munwe a bva vhuimoni; vha sa divhe zwine vha tea u ita.
Huno Vhaswiss vha dzhena ngomu huno vha kunda nndwa, huno
Switzerland a i athu u dovha ya vha na nndwa u bva zwenezwo.
Zwi do elelwa lwa tshikhala tshilapfu ngei Switzerland, tenda
fhedzi Switzerland la vha li kha divha hone, Arnold von
Winkelried u do elelwa.

145 Fhedzi, hoyo ndi muhali wa vhudi, a zwi athu u vhuya zwa
vhambedzwa fhethu, fhedzi ndi zwithu zwituku, zwi tou vha
zwithu zwituku, kha linwe duvha musi vharwa vha Adamu. . .

146 Musi mulayo wo kundelwa, na musi vhulamukanyi ha
vhaporofita ho kundelwa; he mulayo wa leluwa nahone wa
kundelwa u tshidza, nga tshithavhelo tsha ngwana. Malofha
a phukha na muya wa phukha wo kundelwa u vhuya. Zwo
kundelwa. Sathane o divha khwine u fhirisa hezwo. Huno
musi vhulamukanyi ha Mudzimu, vhu tshi ralo, u vhidzelela
fhasi mulilo huno wa fhisa vha dza futhanu, na khathulo
dze vhaporofita vha netshedza kha lifhasi, muthu o dzulela u
ngalangala. Fulufhelo linwe na linwe lo vha lo fuwa. Mudzimu
o rumela mulayo, Mudzimu o rumela vhaporofita; huno vha
kundelwa. Fulufhelo lothe lo vha lo fhela, kha lushaka lwa
muthu.

147 TLinwe duvha, vhukati ha maimo a Vhugala, Murwa wa
Mudzimu a bvela khagala. A ri, “Heli duvha, Ndi do ya huno
nda vhofholola vharwa vha Adamu.” Huno musi A tshi ima ngei
seli, musi fulufhelo lothe. . .

148 Diabolo o vha a tshi vheya vhulwadze kha rine, o vha a tshi
vheya tshivhi kha rine, huno ra tea u zwi dzhia; vhulamukanyi ha
mulayo hu foda zwenezwo. Huno arali ra kundelwa u tanganedza
mulayo, zwine rothe ro rovhedzwa nga mulayo, vhulamukanyi
fhedzi hu do vha mushumo wa duvha. Ho vha hu si na ndila ya
u bva; hu si na zwine ri nga ita.

149 Fhedzi musi A tshi bvela thungo. Murunwa a ri, “U do ita
mini?” A ya kha lifhasi.

150 Huno A ri, “Zwino inwi, murwa munhwe na munwe wa
Adamu, ni dzhia zwine Nda ni neya uri ni lwe ngazwo, huno ni
lwe uyanga hune na kona, zwa khwine zwine ni nga ita.”

151 Huno ho ngo vhuya A wana fhethu hu leluwaho, kha
thiolodzhi, kana kha u fhatwa ha dziseminari, kana u imiswa
ha zwivhidzo; fhedzi O ya he mapfumo a lemelesa, fhasi kha
govha la dunzi la lufu. Huno A kuvhanganya lufu na vhulwadze,
nga zwanda Zwawe, kha khana Yawe. Huno A rumela Muya
Mukhethwa murahu nga Duvha ]a Pentekoste, u vheya zwandani

zwashu, na thodeya ya murwa munwe na munwe wa Adamu ya
uri a lwe u ya nga hune ra kona. Naho ni tshi do seiwa, naho
ni tshi do tovholwa, naho ni tshi do vhidzwa “muvhumbuluwi-
mukhethwa,” na zwinwe zwothe; ilwani u ya nga hune na kona,
ngauri gundo li khagala. Huno rilivhuwa Mudzimu! [Mukomana
Branham u vhanda zwanda zwawe luvhili—Mudz.] Swina lo
tupulwa. Gammba yalo yo kwashea. Huno Mulangi muhulu wa
u tshidzwa hashu u khou ranga phanda, namusi, nga ndovhedzo
ya Muya Mukhethwa.

152 Qo, vharwa na vhananyana vha Adamu, ndi ngani ni tshi
dzula afha u swika ni tshi fa? Kha ri takuwe huno ri ite tshinwe
tshithu. Kha ri dzhie zwine ra vha nazwo, arali zwi sa fhiri lulimi
lwa a faho lune ri kha di kona u tshimbila. Kha ri neya thendo
Mudzimu. Kha ri Mu livhuwe kha u tshidzwa hashu.

153 Arali ni muitazwivhi, ni nga si dibvise kha milongo ya lino
lifhasi, ye Mudzimu a ni bvisa nga Mafhungo madifha. Fhedzi,
imani huno ni dzike Mudzimu a ni vhone, u ni vheya ngomu
Tshifhatoni.

154 Arali ni tshi khou lwala, elelwani, Yesu o kunda zwothe
lufu, hele, vhulwadze, tshalo, na zwothe, musi A tshi ni fela kha
Khalivari. Kha ri dzhie zwine ra vha nazwo ano matsheloni,
huno ri lwe u ya nga hune ra divha.

155 Musi ri tshi khou kotamisa thoho dzashu u itela ipfi la
thabelo; huno arali nda humbela khaladzi uri a de huno a tambe
piano, lunwe luimbo lwa vhudi. Musi ri tshi khou. . .

156 Kuhumbulele kwone, vhathu vho dzivhuluwaho, naa ni a
livhuwa, ano matsheloni, lufu lwa Murena Yesu? Zwivhidzo
zwanu a zwi nga shumi, naho, zwi tshi nga vha zwi zwa vhudi.
Zwikolo zwanu zwi do kundelwa lwu shonisaho, naho, zwi zwa
vhudi. Dokotela lanu li do kundelwa lwu shonisaho, a wa vhudi
nga yeneyo ndila. Fhedzi, ano matsheloni, kha ri shandukise u
lavhelesa hashu, kha ri bvise mato ashu kha milayo ya zwivhidzo
na dzidinomineisheni, na ofisi ya dokotela, huno naho zwi zwa
vhudi, huno kha ri pfe ilo Ipfi li bvaho kha Murunzi wo ri tibaho
ano matsheloni, “Hoyu ndi Murwa mufunwa Wanga; Mu pfeni.”

157 Khotsi wa Tadulu a funeaho, sa zwine Vhakriste vha da nga
u ditukufhadza, ri da ro imela vho xelaho na vha na thodeya.
Dzhiani ano maipfi, namusi, huno, oo, Muya Mukhethwa u
khou ranga phanda Tshivhidzo, lela vhana Vhau kha Mudzimu,
namusi. Vhanzhi vha nga vha vho wela matungo, nahone vha
sa tsha divha ndila ya Mudzimu. Vho swifhadzwa na u dadzwa
nga vhutsu, fulufhelo lavho lo kundelwa, fhedzi ngavhe vha
tshi vhona hafhu Khalivari, he Wa gavha hone mapfuno a
kalaho a swina la lufu, swina la vhulwadze, swina la matungu,
swina la lushaka lwothe lwa muthu. Huno henefho Wa zwi
vheya marumbini Au, nahone wa vula ndila. Huno fhasi u

tsa na murunzi mutswu, ano matsheloni, ri vhona Haya hashu
Vhugalani.

158 Vhunga von Winkelried o ri, “Murahu ha thavha hu na haya,
vho nndindela uri ndi vhuye, thedzi a vha tsha do dovha vha
mmbona.”

159 Fhedzi, Yesu, A ungo vhuya wa ri, “A vha tsha do dovha vha
Mmbona.” Wo ri, “Nduni ya Khotsi Anga hu na madzulo manzhi.
Ndi do tuwa nda lugisa manwe, huno nda vhuya nda ni dzhia,
huno nda ni tanganedzela kha Nne mune.” Ri thonitha hani lufu
lwa vhudi lwa Winkelried; fhedzi, o vha a a faho, o vha a tshi
nga tou fa fhedzi nahone a sia murahu. Fhedzi Iwe wo da u fana
u rengulula, huno wa ri vhuisa, hu si kule na vhafunwa vhashu,
fhedzi kha vhafunwa vhashu; hu si kule na haya hashu, fhedzi
Haya hashu. Huno wa tumula lutsinga lwa swiswi la lufu, uri ri
kone u vhona seli ha luvhemba hune ha dzula phathutshedzo dza
Mudzimu.

160 Huno zwino, namusi, Khotsi a Funeaho, arali hu na munwe
wa vhana Vhau vhe Wa vha thuthubisa nga Mafhungo madifha,
u bva kha milonga ya vhutshilo, huno u tshi tama u vha ita,
huno wa vha u tshi khou vha tumulela ano matsheloni, na u
vha tshetela, u tshi saha madzema avho, na ngelekanyo dzavho
mmbi, na u sola havho na u gunea. Huno zwino U tshi khou toda
u vha vhuyedzedza hafthu, na u ita uri vha dzhene kha Tshifhato.
Naa U do ralo u amba na mbilu dzavho zwino?

161 Huno musi ro kotamisa thoho dzashu, arali hu na munwe
nwana hafha, namusi, o redzemuwaho ndilani, kana a sa athu u
vhuya a da kha iyi ndila? Fhedzi ni pfa, namusi, uri ni takalela
u dzheniswa ngomu; ni takalela u vha tombo li dzhenaho kha
Tshifhato tsha Mudzimu? Naa ni do ralo u imisa tshanda tshanu
ni tshi itela Kristo, ni ri, “Kristo, tumula zwa shango.”

162 Mudzimu a ni fhatutshedze murahu hafho, muswuhana
mutuku. Mudzimu a ni fhatutshedze, mufumakadzi. Mudzimu
a ni fhatutshedze, mune wanga. Mudzimu a ni fhatutshedze,
khaladzi anga. Mudzimu a ni fhatutshedze. Munwe-vho?

163 Zwino ro kotamisa thoho dzashu, musi ro lindela Muya
Mukhethwa, nahone ni a divha arali ni tshi vhaisa Mudzimu
kana hai. Naa no kundelwa u tuwa musi Mukundi wanu
muhulu a tshi ri, “Ida, ni Ntevhele. Dzhia tshifthambano tshanu,
dilanduleni, ni tevhele Nne. Ndi do kwasha dzirenke dza swina.
Ndi do kwasha dzirenke dza tshivhi. Ndi do kwasha dzirenke dza
vhulwadze. Huno ni tevhele Nne nahone ni lwe u ya nga hune na
kona, ngauri Ndi do vula buli khazwo, huno mahaya ashu a do
vhulungeya kha Vhutshilo Vhu Sa Fheli.”

164 Naa ni mutsinda kha Mudzimu? Itanu imisa zwanda zwanu,
muthihi...Mudzimu a ni fhatutshedze, muthannga mutuku.
Munwe-vho a sa athu u imisa zwanda zwawe, thedzi a tshi
imisa tshanda tshawe. Ni ri, “Nnyelelwe, Mukomana Branham,

namusi. Zwino ndi khou toda u da kha Kristo. Ndi. . . ” Mudzimu
a ni fhatutshedze, khaladzi.

165 “Ndi khou toda u da kha Kristo, u tumulwa nga mutshini
Wawe. Tshinwe tshithu ano matsheloni tsho kwama mbilu
yanga. Ndo dzinginyiswa, fhasi ngomu hanga. Ndo humiselwa
murahu nga madzema haya othe a shango, tshika na matope a
lithasi o tubuwa. . .0 ntiba. Fhedzi Mathungo madiftha, namusi,
o ntibula, huno ndi ima na mulandu phanda ha Mudzimu,
nahone ndi a zwi divha. Huno ndi khou toda Mudzimu a tshi
ndzhia sa tombo, namusi, huno a ntumule, nahone a mphe u
kona u bula Murena Yesu na Muya Mukhethwa, huno a mmbeye
kha Muvhuso Wawe. Ndi khou toda u tibulwa namusi. Musi
ndo tibulwa, ndi khou toda u sahiwa na u vheiwa kha Muvhuso
Wawe.” Naa ni do ralo u imisa zwanda zwanu ni tshi itela
Ene, phanda ha musi ri tshi vha na thabelo ya u itela ene—ene
muitazwivhi? Zwo luga.

166 Hu na zwanda zwina kana zwitanu zwo imaho. Ndi do ni
rabelela. Zwino a ri athu, khanwe, ndila ya u ita mbidzo ya
aletareni, khanwe arali na nga tou lindela lwa tshikhalanyana.
Ndi khou ya. . .Nga murahu ha u rabelela vhalwadze, ndi khou
ni toda ntha hatha, na inwi-vho. Fhedzi ndi khou ya u ni rabelela
zwino, uri Mudzimu a tendele tshithu tsho khetheyaho kha inwi
nga tshino tshifhinga.

167 Khotsi ashu wa Tadulu, zwo nwaliwa kha Ipfi Lau
Likhethwa, u ya nga manwalwa a vhanwali Vhau, Mateo
Mukhethwa, ndima ya 5, ndimana ya 24, “Uyo ane a pfa Maipfi
Anga, huno a tenda kha Uyo o Nthumaho, u na Vhutshilo ha lini
na lini; ha nga di khathuloni, fhedzi o pfuka u bva lufuni u ya
kha Vhutshilo.”

168 Ipfa khumbelo yo nyadzeaho nahone i kundelwaho ya
mulanda Wau, ya munwe na munwe wa havha vho imisaho
zwanda zwavho. Wo ri, “A hu na muthu ane a nga da nndani
ha musi Khotsi Anga vho mu kokodza.” Huno Wo vha u khou
kokodza, ano matsheloni, nahone vho pfa, huno vho imisa
zwanda zwavho. “Lutendo lu da nga u pfa, nahone u pfa Ipfi.”
Huno ndi livhuwa Iwe nga avha namusi. Huno ndi rabela uri
U khethefhadze mutendi munwe na munwe. Huno u dadze nga
Muya Mukhethwa, havho vha na mbilu dzi na ndala, vho bvisaho
shango, ano matsheloni, nahone vha tamaho u vhadiwa sa tombo
lo lugelaho kha Tshifhato tsha Mune washu. Ri zwi humbela nga
Dzina la Kristo. Amen.

169 Naa a ni pfi ni o fhambanaho? Naa Muya Mukhethwa a u
tou dzhia Ipfi la Mudzimu sa bulatsho i hwayaho, huno wa tou
hwayela nnda zwithu zwa shango? Zwenezwo ni pfa ni muswa.
Kha ri imbe hedzi nyimbo dza kale dza vhudi, hafthu, u itela
vhugala ha Mudzimu, zwino. “Hu na tshisima tsho dadzwaho

nga Malofha, a bvaho tsingani dza Immanuele.” Rothe zwino.
Zwo luga.

Hu na tshisima tsho dadzwaho nga Malofha,
A bvaho tsingani dza Immanuele,
Huno vhaitazwivhi vha ngwandamela fhasi ha

tivha,

Vha xelelwa...nga madondo avho othe a
mulandu.

Vha xelelwa nga madondo avho othe a
mulandu,

Vha xelelwa nga madondo avho othe a
mulandu;

Huno vhaitazwivhi vha ngwandamela fhasi ha
tivha,

Vha xelelwa nga madondo avho othe a
mulandu.

170 Ndi khou ya u ni vhudzisa tshinwe tshithu zwino. Ndi
vhangana vhane vha pfa uri zwivhi zwanu zwothe zwi fhasi ha
Malofha? Ninga ralo u imisa tshanda tshanu. “Zwino ndi a tenda
uri Mudzimu o nkhangwela, huno ndi-—ndi nwana Wawe.” Oo,
nne-nne!

Zwino, mbava i faho, yo takalela u vhona
Tshila tshisima nga duvha lawe.

O vha a tshi khou fa. O takalela u vhona tshisima nga
duvha lawe.

Ndi vhe henefho, naho ndi muvhi sae,
Tanzwa zwivhi zwanga zwothe.

171 Musi ri tshi khou imba ino ndimana, huno zwenezwo ri swike
kha khorasi, ndi khou toda ni tshi khadana na munwe o dzulaho
tsini hanu. Ni ri, “Mudzimu a ni fhatutshedze, murathu wa
Mukriste, khaladzi,” a nga vha nnyi kana nnyi. Zwino, kha ri
imbele Murena zwino. Tsha u ranga, kha ri—kha ri imise zwanda
zwashu, arali ri tshi nga kona, huno ri imbe, “Mbava i faho...”
Zwino, kha khorasi, zwenezwo ri khadane.

Mbava i faho yo takalela u vhona. . .
Khotsi, ri khou losha Iwe zwino.

. . .sima nga duvha lawe;

Huno ndi vhe henefho, naho ndi muvhi sae,
Tanzwa zwivhi zwanga zwothe.

Tanzwa zwivhi zwanga zwothe,

Tanzwa zwivhi zwanga zwothe;

Zwino faranani nga tshanda.

Huno henefho. . .
Tanzwa zwivhi zwanga zwothe.

172 Ro takala hani namusi, sa vhatendi vha Vhakriste, sa
vhadzulapo vha Muvhuso, uri Mudzimu o tanzwa zwivhi
zwashu zwothe, huno a ri ita zwivhumbwa zwiswa kha Kristo
Yesu. Zwino, no ralo u takalela Murena? [Tshivhidzo tshi ri,
“Amen.”—Mudz.] Zwo naka!

173 Zwino elelwa, khonani, dzitshumelo dzi do vhuya murahu
henefha nga madekwana. Mudzimu a ni fthatutshedze.

174 Ndo dzhia tshifhinga tshilapfunyana, ano matsheloni, u
fhira zwe nda vha ndo pika. Ndi na mulanga zwino-zwino, nga
murahu ha tshumelo. Huno ndi khou teya u tangana na vhanwe
vha inwi khonani dzi funeaho. Ndi a divhudzisa arali zwi tshi
nga konadzea ra pfukisa izwo u swika nga ano madekwana, musi
ndi tshi vhuya murahu u itela tshumelo madekwana a namusi.
Ngauri, ndi sokou. . . Ndo elekanya uri ndi do vha ndo no thedza
nga iri ya vhufuminthihi, huno zwino ri na...Ndi vhangana
vhane vha khou tea u rabelelwa? Kha ri vhone ni tshi imisa
zwanda zwanu, hothe. Ri na vhathetshelesi vhanzhi vhane ra
khou tea u vha rabelela.

175 Huno ndo ni vhudza uri muthu wa Tutere u ralo hani, ntha
ngei, o nnwalela vhurifhi ho raloho na u nkhathula, huno a ri,
“Muthu ane a rera vhathuni,” zwe nda ita, “huno a ri diabolo ha
koni u fhodza,” na zwinwe. Huno nda mu fhindula ndo dzika u
ya nga hune nda divha.

176 A dovha a nwalela murahu, vhurifhi, huno a ri, “Ndi
khou tama u fangana na iwe kha Tshumelo ya Vhanna vha
Vhubindudzi.”

177 Huno nda—huno nda humbela Mukomana Moore arali a tshi
nga mu neya thethu. A ri, “Ee.”

178 Huno vha nngisa kha seminari ya Lutere, huno vha lugisa
tshiswitulo henefho, hune ha vha na matshudeni othe na
vhadededzi. Huno hoyu o vha a mulangi; a dzula tsini hanga.
Huno ra la tshiswitulo rothe. Huno vho vha vha Madzheremani.
Huno vho vha vho—vho—vho lugisa tshiswitulo tshihulu. Huno
vhone—vhone vhafumakadzi vho ri lindela, na zwinwe. Nga
murahu ha musi tshiswitulo tsho no fhela, hoyu mulangi
wa Mututere, u bva kha gudedzi la Lutere, a ima huno a
ri, “Mukomana Branham, ndo u disa hafha hu na ndivho
nthihi.,” A ri, “Heyo ndi uri, ri khou foda u wana Mudzimu
kha ndovhedzo ya Muya Mukhethwa.” Nda mu lavhelesa;
nda lavhelesa Mukomana Moore. Huno Mukomana Moore a
nndavhelesa. A ri, “Ndo u sola, huno ndi humbela pfarelo.”
A ri, “Mukomana Branham, u khou amba zwone, huno ndi u
humbela uri u mpfarele. Huno zwino ri khou toda ndovhedzo
ya Muya Mukhethwa.” A ri, “Ro no vhona u raha-raha hunzhi
ha zwidulo na u kherukanya zwithu, fhedzi,” a ri, “ri khou toda
Muya Mukhethwa wa vhukuma.”

179 Ndari, “Naauyatenda?”’ Ari...Ndari, “Seminari ya Lutere
ndimini. . . Dinomineisheni ya Lutere ndi mini?”

180 A ri, “A ri na ndavha uri dinomineisheni ya Lutere ndi mini.
Ri khou toda Kristo.”

181 Huno Bob Schuler na vhenevho, munwali wa Herald ya
Vhakriste, na vhenevho, vha kha di tou bva u tanganedza Muya
Mukhethwa, na khonani ya Billy ya tsini na vhenevho vhothe.
Vharathu vha na ndala ya Muya Mukhethwa. Huno zwenezwo
ndari...

A ri, “Naa Ndi wa Vhalutere?”

Ndari, “Ndi wa, ‘Nnyi na nnyi ane a funa, mu litsheni a de.
Ari, “Ringa U tanganedza hani?”

Ndari, “Naa u kha vhungo zwa vhukuma?”

)

182 A ri, “Ee, Mukomana Branham, u bva vhudzivhani ha mbilu
dzashu.”

Nda ri, “Mini-ha nga vhonwi matshudeni?”

183 Tshanda tshinwe na tshinwe tsha gonya ntha, huno mitodzi i
tshi khou ela na marama avho. “Ri khou toda Yesu.”

18¢ Nda ri, “Sendedzani phuleithi dzanu murahu. Dzhiani
bannga dzanu, dzi gogodedzeni na luvhondo.” Munna munwe
na munwe a ralo, u mona hothe. Nda ri, “Zwino gwadamani
fhasi huno ni sedze luvhondo, huno ni thome u humbela
Mudzimu uri a ni fhe Muya Mukhethwa.” Huno ndo vha ndi na
Mukomana Moore we a ima uri a rabele. Nda tshimbila, ndi tshi
vheya zwanda kha munwe na munwe, huno matshudeni othe a
fusumbe-mbili, na mulangi, a tanganedza ndovhedzo ya Muya
Mukhethwa. Huno vha dzinginyisa ilo shango ntha henefho, nga
madembe avho na u shuma ha Mudzimu. Vha khou fara tshumelo
dza phodzo na zwothe, seminari ya Lutere.

185 Qo, ndi nga ralo u imba zwa ngomu ha mbilu yanga! Nga
mini? Musi ni na ndala na dora!

186 Hoyu a tungufhadzaho, musadzi mutuku o edelaho hafha,
a faho nga pfuko, ngoho u na ndala na dora, ano matsheloni,
zwa uri Mudzimu a mu fhodze. Huno hu na vhanzhi vhanu vho
dzulaho haftho na thaidzo ya mbilu. Zwo tou ralo. Ni khou ya
u fa zwi so ngo dzhia tshifthinga, arali Mudzimu a sa ni fhodza.
Hu na vhanzhi vha na manwe malwadze, a re khakhathi. Fhedzi,
khonani, ni so ngo lavhelesana na vhulamukanyi; ni nga si badele
vhulamukanyi. Ni so ngo lavhelesa mulayo, ngauri mulayo u nga
si tevhedzwe. Fhedzi, lavhelesani kha Yesu fhedzi, ngauri ndi
Ene O ni rengululaho. Huno, nga lutendo kha Dzina Lawe, ni
nga fhodzwa ano matsheloni.

187 Huno arali Mudzimu a tshi nga rumela Vhalutere vha
fusumbe—Vhashumeli vha Vhalutere, uri vha rere Mafhungo
madifha, na ndovhedzo ya...nga u vheya zwanda. Yesu o ri,

musi A tshiri fha nndwa. . . Vhunga von Winkelried, o ri, “Ilwani
nga zwine na vha nazwo.” Khezwi zwe A amba, “Hezwi zwiga
zwi do tevhela havho vhane vha tenda. Dzinani Langa vha do
pandela mimuya mivhi, kana madimoni. Vha do amba nga ndimi
ntswa. Huno arali nowa ya vha luma, a i nga vha vhaisi. Vha do
vheya zwanda kha vhalwadze, huno vha do thola.”

188 Huno lavhelesani kha u tumulwa huhulwane, hothe u mona
na shango zwino, Mafhungo madifha a khou tshimbila. Huno
vharwa vha Adamu, vho dzhiaho tshilidzi tsha Murena washu
Yesu Kristo, vha khou Iwa vha tshi divulela ndila dzavho, nahone
vha tshi vula ndila kha swina zwino. Huno ri khou dzhia u yanga
hune ra kona.

189 Huno sa vhunga vhoinwi vhathu vha vhudi, ano matsheloni,
vhane vha livhuwa mutakalo wa vhudi, elelwani hezwi musi ri
tshi vha rabelela.

190 Huno ndi do humbela uri vhalwadze vha dubekane kha heyi
thungo, hafha kha tshaula tshanga. Huno arali vhahulwane vha
tshi do da huno vha vha thusa, arali ni tshi do ralo. Huno ndi
humbela vhashumeli vha Mafhungo madifha, arali vha tshi do
ralo u ima hatfha, tsini, huno vha rabela.

191 Zwenezwo ni so ngo tuwa arali ni tshi nga thusa. Ri khou
toda u humbela inwe mbidzo ya aletareni, nga tshifhinga tshi si
gathi, u ya nga hune ra kona. Tshumelo a dzi nga fheli, nga heyi
tshumelo ya thabelo.

192 Zwino dubekanani kha thungo heyi. Huno ri khou ya u
humbela Mukomana Neville, murathu washu a funeaho, arali
a tshi do ralo musi ri tshi khou isa phanda sa nga misi. Arali
vha tshi kona...Mudzimu a ni fhatutshedze, khaladzi. Ho vha
hu mini? [A hu na tshithu kha theiphi—Mudz.]

Nga u tenda fhedzi, nga u tenda fhedzi,

Zwithu zwothe zwi a konadzea, nga u tenda
fhedzi;

Ngau te-. ..

193 Lavhelesani uri ndi ifhio ndila? Kha Yesu. Madokotela o
kundelwa. Zwinwe zwothe zwo kundelwa. Fhedzi, “Hoyu ndi
Murwa mufunwa Wanga, Mu pfeni.” O ri mini? O ri, “Mu Pfeni.”
O ri mini? O ri mini? “Nga u tenda fhedzi.” Nga mini? “Zwithu
zwothe zwi a konadzea.”

Ni so ngo ofha, samba lituku, u bva kha
tshithambano u swika kha khulunoni,

O dzhena. . .kha vhutshilo, O tuwa a ethe;

Ene...maanda a lifhasi, maanda othe a ntha,

O newa Ene u itela sambi la lufuno Lwawe.

194 Maanda othe , a vhulwadze, zwothe, a neiwa Ene. O-. .. “Mu
pfeni, ‘Nga u tenda fhedzi!’”

. .-dz tenda,
Zwithu zwothe. . .

195 Musi zwi tshi kundelwa; musi dokotela li tshi kundelwa,
musi zwithu zwothe zwi tshi kundelwa, O ri mini? Itanu tenda
fhedzi. [A hu na tshithu kha theiphi—Mudz.]

196 Vhanwe ndi vha dana, ndi a kholwa. Vhanwe vhavho vha
khou da nga dziwilitshea. Munwe hafha kha hingo, tsini na
vhuimo ha lufu.

197 Nanga yanu ine na i funa, sa muthu ane a tumula muvhili
wa bva zwipida, muvhili wa muthu, na u lavhelesa huno a vhona
zwothe zwine a kona, nga ndivho yavho, vha lingedza u phulusa
vhutshilo, fhedzi zwifhinga zwinzhi vha a kundelwa.

198 Ro takala nga maanda uri heli Gole li penyaho la vhugala
lo nembelelaho ntha Hawe, lo ri, “Hoyu ndi Murwa mufunwa
Wanga.” Musi mulayo wo kundelwa, na vhulamukanyi ho
kundelwa u swikelelwa, zwenezwo Mudzimu a ri, “Mu pfeni.”
Huno O ri mini? “Zwithu zwothe zwi a konadzea arali na nga
tou tenda fhedzi.”

Iwe thusa u sa tenda hashu.

199 Huno sa vhashumeli vha Mafhungo madifha, ri ya zwino u
dolisa vhalwadze, na u vheya zwanda khavho, sa musi vhathu
vho kumedzwaho vha ino theberenakele vha tshi tumana vhothe
kha thabelo. Mudzimu, fhatutshedza u didina hashu, huno u
fhodze vhalwadze, ri zwi humbela nga Dzina la Yesu.

200 Thoho dzashu dzo kotamiswa zwino kha thabelo, nahone
tshivhidzo tshi tshi khou imba Nga U Tenda Fhedzi tsho dzika.
Mukomana Neville u do dolisa. Ndi do vheya zwanda kha
vhalwalaho.

201 Khotsi ashu wa Tadulu, zwa vhudi u bva murahu ha
pulatifomo, hune ndo ima vhukati ha lufu na vhutshilo, vhukati
ha muitazwivhi na khathulo...?..., ndi tshi vha sumbedza
ndila ya u ponya. Ndi zwi pandela murahu havho zwino, huno
nda vheya zwanda kha hoyu musadzi a lwalaho. Huno vhunga
vhafunwa vho ima, vho mu lavhelesa. A hu na na tshithu na
tshithihi tshine tshi nga thusa zwino fhedzi Iwe. Ndi vheya
zwanda khae, vhunga Iwe wo zwi ta. KQ

